
Тэрч район сымаджэщыр 2020 гъэм зэрылэжьар 
къыщапщытэж зэIущIэ иджыблагъэ екIуэкIащ. Абы 
хэтащ КъБР-м узыншагъэр хъумэнымкIэ и министр 
 Къалэбатэ Рустам, Тэрч район администрацэм и Iэта-
щхьэ Дадэ МуIэед, абы и къуэдзэ Алъхъэс Аскэр, 
ФIэкIыпIэ зимыIэ медицинэ страхованэмкIэ щIыналъэ 
фондым и унафэщIым и къуэдзэ Полупановэ Галинэ 
сымэ.

БЛЭКIА илъэсым кърахьэлIа лэжьыгъэм тепсэлъыхьащ 
сымаджэщым и дохутыр нэхъыщхьэм и къалэнхэр зыгъэ-
защIэ Бахъсэнокъуэ Залым. Абы и къэпсэлъэныгъэм 
къызэщIригъэубыдащ медицинэ IуэхущIапIэм и IэнатIэ 
псори икIи къыхигъэщащ блэкIа илъэсхэм елъытауэ 
зыужьыныгъэ зэраIэр. Апхуэдэу ар къытеувыIащ, хабзэ 
хъуауэ, илъэс къэс цIыхухэм я узыншагъэр къэпщытэным-
кIэ ирагъэкIуэкIхэм, IуэхущIапIэм и финанс-экономикэ 
щытыкIэм, нэгъабэ жэпуэгъуэм и 28-м щегъэжьауэ мы 
гъэм гъатхэпэм и 10 пщIондэ сымаджэщым хэта госпита-
лым и лэжьыгъэм.

Бахъсэнокъуэм и гугъу ищIащ КъБР-м и щIыналъэ про-
ектхэр гъэзэщIа зэрыхъуми. Апхуэдэхэм ящыщ зыщ 
 медицинэ IуэхущIапIэхэр Iэзагъ лъагэ зиIэ IэщIагъэлIхэм-
кIэ къызэгъэпэщыныр. Абы и лъэныкъуэкIэ хэкIыпIэ 
 хъарзынэщ «Къуажэ дохутыр» программэр. 2019 - 2020 
гъэхэм дохутыр ныбжьыщIэу 5 IэнатIэ ягъэуващ, IэщIа-
гъэлI 30-м щIигъум я Iэзагъэм хагъэхъуащ.

ЗэIущIэм и кIэухым Бахъсэнокъуэ Залым 2021 гъэм 
зыхуагъэувыжа къалэн нэхъыщхьэхэр къигъэлъэгъуащ 
икIи жиIащ Тэрч районым и цIыхухэм унэтIыныгъэ 
зэхуэмыдэхэмкIэ фIагъ зиIэ медицинэ дэIэпыкъуны-
гъэхэр яIэрыхьэным хуэунэтIауэ я лэжьыгъэр зэрауб-
зыхуар.

КъБР-м узыншагъэр хъумэнымкIэ и министр Къалэба-
тэ Рустам дохутырхэм фIыщIэ яхуищIащ пандемием и 
лъэхъэнэ хьэлъэм зэкъуэту гугъуехьхэм зэрыпэщIэтам 
папщIэ, апхуэдэуи къыхуриджащ адэкIи жэуаплыныгъэ 
яхэлъу я IэнатIэр ирахьэкIыну.

ЩХЬЭЩЭМЫЩI Изэ.

Мэлыжьыхьым и 20,
гъубж

Урысейм щагъэлъапIэ 
Лъы зытым и махуэр

Китаибзэм и махуэщ. 
2010 гъэм яувауэ къэралым 
щагъэлъапIэ.

1656 гъэм Урысейм 
дыжьын ахъшэ жьгъейхэм я 
пIэкIэ гъуаплъэм къыхэщIы-
кIахэр къыщежьащ.

1843 гъэм Урысейм къэрал 
мылъкумкIэ и министер-
ствэм унафэ къыдигъэкIащ 
мэкъумэшыщIэхэр Сыбы-
рым гъэIэпхъуэным теу-
хуауэ, а щIыналъэм зе-
гъэужьын мурадкIэ. А щIы-
пIэм кIуэным тегушхуэхэм 
мылъкукIэ, псэупIэкIэ къэ-
ралым защIигъакъуэрт.

1902 гъэм Кюри зэщхьэ-
гъусэхэу Мариерэ Пьеррэ 
радий элементыр къагъуэ-
тащ.

1922 гъэм Куржы ССР-м 
хэту къызэрагъэпэщащ 
Осе тие Ипщэ автономнэ об-

ластыр, Цхинвали и къала-
щхьэу.

1924 гъэм Тырку Республи-
кэм и Конституцэр къащ-
тащ.

1937 гъэм Къэбэрдей- 
Балъкъэрым щыщ Прохлад-
нэ станицэр къалэ хъуащ.

1958 гъэм Тэтэрстаным и 
«Рубин» футбол клубыр 
къы зэрагъэпэщащ.

КъБР-м щIыхь зиIэ и 
сурэтыщI Сындыку Тобий 
(Анатолэ) къызэралъхурэ 
илъэс 96-рэ ирокъу.

Совет актёр, РСФСР-м 
щIыхь зиIэ и артист, «Белое 
солнце пустыни» фильм 
цIэрыIуэм щигъэзэщIа ро-
лым папщIэ Урысейм и Къэ-
рал саугъэтыр зрата Лус пе-
каев Павел къызэ ралъхурэ 
илъэс 94-рэ ирокъу.

Режиссёр, УФ-ми КъБР-ми 
гъуазджэхэмкIэ щIыхь зиIэ я 
лэжьакIуэ, КъБР-м и Къэрал 
саугъэтыр зрата Теувэж 
 СулътIан и ныбжьыр илъэс 
89-рэ ирокъу.

КъБР-м щIыхь зиIэ и жур-
налист НэщIэпыджэ Ибрэ-
хьим къызэралъхурэ илъэс 
88-рэ ирокъу.

УФ-ми КъБР-ми щэнхаб-
зэмкIэ щIыхь зиIэ я лэжьа-

кIуэ, ЩIДАА-м и академик 
Джырандокъуэ Михаил и 
ныбжьыр илъэс 81-рэ           
ирокъу.

Германием щылажьэ 
адыгэ хасэхэм я зэгухьэны-
гъэм и тхьэмадэу щыта 
ТIам жьыкъуэ (Цей) Умар 
Фа рукъ и ныбжьыр илъэс 
81-рэ ирокъу.

«Эльбрус» тхылъ тедза-
пIэм и унафэщI, КъБР-м, 
КъШР-м я цIыхубэ усакIуэ, 
Къэбэрдей-Балъкъэрым и 
Къэрал саугъэтым и лауреат 
Ацкъан Руслан и ныбжьыр 
илъэс 72-рэ ирокъу.

Къэрал, дзэ къулыкъущIэ, 
генерал-лейтенант, Красно-
ярск крайм и губернатору, 
УФ-м Шынагъуэншагъэм -
кIэ и Советым и УнафэщIу 
щыта Лебедь Александр 
къызэралъхурэ илъэс 71-рэ 
ирокъу. 

Белгород къалэм потреб-
кооперацэмкIэ и универси-
тетым и къудамэу Налшык 
дэтым и ректору щыта, пе-
дагогикэ щIэныгъэхэм я 
доктор, профессор, УФ-ми 
КъБР-ми егъэджэныгъэм-
кIэ щIыхь зиIэ я лэжьакIуэ 
Щоджэн Ахьмэд и ныб-
жьыр илъэс 66-рэ ирокъу.

Совет хоккеист цIэрыIуэ, 
Олимп чемпион, Урысейм 
щIыхь зиIэ и тренер, УФ-м 
Физкультурэмрэ спортым-
кIэ и къэрал комитетым и 
унафэщIу щыта Фетисов 
Вячеслав и ныбжьыр илъэс 
63-рэ ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщыты-
нущ. Хуабэр махуэм градус 
24 - 26-рэ, жэщым градус 11 
- 13 щыхъунущ.

Мэлыжьыхьым и 21, 
бэрэжьей

УФ-м щагъэлъапIэ ЩIы-
пIэ самоуправленэм и ма-
хуэр

Бухгалтер нэхъыщхьэм и 
махуэщ

Инджылызым я гуфIэ-
гъуэщ - я пащтыхь гуащэ 
Ели  заветэ ЕтIуанэр къы-
щалъхуа махуэщ. Абы и 
ныб жьыр илъэс 94-рэ 
 ирокъу.

1920 гъэм Налшык цIыхубэ 
хозяйствэм и щIыналъэ со-
вет къыщызэрагъэпэщащ.

1921 гъэм Налшык Лъэпкъ 

музей къыщызэIуахащ.
1932 гъэм СССР-м и 

 ВМФ-м и Хы хуэм флотыр 
къызэрагъэпэщащ.

1939 гъэм Ленинград къы-
щызэIуахащ «Москва» кино-
театрыр. Ар залищ иIэу 
 СССР-м япэу щащIа апхуэдэ 
IуэхущIапIэт.

1951 гъэм Совет Союзым и 
Лъэпкъ Олимп Комитетыр 
къызэрагъэпэщащ.

1954 гъэм СССР-р 
 ЮНЕСКО-м хыхьащ.

Урыс механик-къэхутакIуэ 
цIэрыIуэ Кулибин Иван 
къызэралъхурэ илъэс 286-
рэ ирокъу. 

Инджылыз усакIуэ, тхакIуэ 
Бронте Шарлоттэ къызэра-
лъхурэ илъэс 205-рэ ирокъу. 
Абы и IэдакъэщIэкI нэхъ 
цIэрыIуэхэм ящыщщ «Джен 
Эйр» романыр. 

Совет кинорежиссёр, 
 СССР-м и цIыхубэ артист, 
СССР-м и Къэрал саугъэтыр 
тIэунейрэ, Лениным и цIэр 
зезыхьэ саугъэтыр зы-
хуагъэфэща Ростоцкий 

Ста нислав къызэралъхурэ 
илъэс 99-рэ ирокъу.

Къэрал къулыкъущIэ, ге-
нерал-майор, Иорданием и 
лIыкIуэу Тыркум, Иракым, 
Китайм щыIа, Адыгэ ФIы-
щIэ Хасэм и тхьэмадэу 
щыта Бырмамыт Фоуаз 
къызэралъхурэ илъэс 96-рэ            
ирокъу

УФ-м щIыхь зиIэ и артист-
кэ, Къэбэрдей-Балъкъэрым 
и цIыхубэ артисткэ, КъБР-м 
и Къэрал саугъэтыр зрата 
ЖьакIэмыхъу КIунэ къы-
щалъхуа махуэщ. 

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уфауэ щыщытынущ, пIа-
лъэ-пIалъэкIэрэ уэшх къы-
щешхынущ. Хуабэр махуэм 
градус 11 - 12, жэщым граду-
си 8 - 9 щыхъунущ.

2020 гъэм Къэбэрдей-Балъкъэрым и 
экономикэм инвестицэу къыхалъхьар 
сом мелард 50 хуэдиз мэхъу. Апхуэдэ 
бжыгъэ иджыблагъэ къигъэлъэгъуащ 
КъБР-м Экономикэ зыужьыныгъэм-
кIэ и министерствэм.

МЫЛЪКУР нэхъыбэу зыхалъхьэну яуб-
зыхуар мэкъумэш, мэз хозяйствэхэрщ, 
бдзэжьей гъэхъунырщ, ерыскъыпхъэ-
хэр къэлэжьынырщ, электрокъарукIэ, 
газкIэ, хуабэкIэ цIыхухэр, IуэхущIапIэхэр 
къызэгъэпэщынырщ, къэрал унафэр 
зегъэкIуэным, дзэ шынагъуэншагъэр 
къызэгъэпэщыным, егъэджэныгъэм, 
узыншагъэр хъумэным, хъыбарегъа-
щIэхэмрэ связымрэ епха IэнатIэхэрщ.

Инвестицэ, хьэрычэтыщIэ лэжьы-
гъэхэр тэмэму зэтеухуауэ зэрырагъэ-
кIуэкIам, абы хуэунэтIа щытыкIэ тэмэм 
къызэрызэрагъэпэщам я фIыгъэкIэ 
щIыналъэм инвестицэ проектышхуэу 13 
щагъэзэщIэн яхузэфIэкIащ. Инвестицэ 
проектхэм къыщыгъэлъэгъуахэр пхы-
гъэкIынымкIэ къэралым закъыщIигъэ-
къуащ, «Кавказ Ищхъэрэ федеральнэ 
щIыналъэм зегъэужьыныр» програм-
мэм хыхьэу.

ЯгъэзэщIа проектхэм ящыщщ мега-
ватти 10 зи лъэщагъ Балъкъэр Ипщэ 
ГЭС мыиныр зэраухуар, зы жэщ-махуэм 
къриубыдэу шэ тонн 30-м щелэжьыфы-
ну завод зэращIар, цIыхухэм зы-
щаплъыхь, я узыншагъэр щрагъэ-
фIакIуэ «Балъкъэр Ипщэ Гуэл 
 щхъуантIэхэр» комплексыр къызэрызэ-
ра  гъэпэщар, псынщIэу къызыпыкIэ 
пхъэ щхьэмыщхьэ жыгхэр зэрыхасар, 
IуэхущIапIэхэм кърахьэлIэ пхъэ щхьэ-
мыщхьэхэмрэ хадэхэкIхэмрэ зыщIа-
лъхьэну, зэуэ тонн мин тIощI зыщIэхуэ 
хъумапIэхэр Налшык къалэм, Бахъсэн, 
Аруан, Шэджэм щIыналъэхэм лажьэу 
зэрыщаутIыпщар.

Социальнэ, экономикэ я лъэныкъуэкIэ 

мыхьэнэшхуэ зиIэ проектхэр гъэзэ-
щIэным хуэунэтIа лэжьыгъэми щыпащэ 
Къэбэрдей-Балъкъэрым.

Апхуэдэу, мы зэманым яужь итщ 
 «Iуащхьэмахуэ» турист-рекреацэ ком-
плексым и етIуанэ чэзур гъэзэщIэным. А 
лэжьыгъэхэр ятещIыхьащ 2020 - 2023 
гъэхэм. 2020 гъэм яухащ бгым лыжэкIэ 
къызэрежэх ЕР27 станцыр ухуэныр. Абы 
километррэ ныкъуэм щIигъу и кIы-
хьагъщ, «Гара-Баши» станцым къыщре-
гъажьэри, «Мир» станцым нос.

Къэрал бюджетым къыхэкI мылъкукIэ 
яухуэну я мурадщ цIыху къызэрырашэкI 
кIапсэ гъуэгуиплI, бгым къызэрежэх 
 гъуэгу 11, псоми зэхэту километри 10 я 
кIыхьагъыу, апхуэдэуи ящIынущ ма-
шинэ 800 зэуэ зэрыхуэн гъэувыпIэхэр, 
ратракхэм я гараж, зыхуей хуагъэзэнущ 
рекреацэ щIыпIэхэр, бгым лыжэкIэ 
 къежэхыным къыщагъэсэбэп электро-
къарукIэ IуэхущIапIэхэр къызэзы-
гъэпэщынухэр. Псори зэхэту инвести -
цэу абыхэм къыхуагъэсэбэпынур сом 
меларди 9,6-рэ мэхъу.

КъимыдэкIэ, илъэситху гъунэгъум 
зэфIагъэкIыну я мурадхэм ящыщщ мэ-
къумэш IэнатIэмрэ промышленнос-
тымрэ зегъэужьыным хуэунэтIа инвес-
тицэ проект зыбжанэ ягъэзэщIэну. Абы-
хэм я нэхъ инхэм ящыщщ Тырныауз 
мывэ къыщIэхыпIэр лажьэу егъэ-
жьэжыныр, вольфрамымрэ молибде-
нымрэ елэжьыным пыщэныр, гекта-
рищэ зыубыдыну теплицэ щIыныр, 
гъущI- бетон пкъыгъуэхэр къыщыщIа-
гъэкIыну завод ухуэныр, рентген диаг-
ностикэ Iэмэпсымэхэм папщIэ штатив-
хэр зэпкъралъхьэныр зэтраухуэныр, 
пластмассхэкIхэр къыщIэзыгъэкI Iуэху-
щIапIэхэр къэгъэщIэрэщIэжыныр.

КъБР-м и Iэтащхьэмрэ
Правительствэмрэ

я пресс-IуэхущIапIэ.

КъБР-м и Iэтащхьэ КIуэкIуэ Казбек щэбэт 
кIуам зыщигъэгъуэзащ «Шынагъуэншэ 
икIи фIагъ лъагэ зиIэ автомобиль гъуэгу-
хэр» лъэпкъ проектым хыхьэу гъуэгухэр 
зэгъэпэщыжыным ехьэлIа лэжьыгъэхэр 
зэрекIуэкIым, 2021 гъэм и щIыналъэ про-
граммэхэм япкъ иткIэ зэфIагъэкIхэм. 
Лэжьыгъэ IуэхукIэ ежьэри, республикэм и 
УнафэщIым зэпищIащ щIыналъэ зыбжанэ: 
Бахъсэн - Прохладнэ - Май - Аруан - Шэджэм 
районхэр.

РЕСПУБЛИКЭМ и Iэтащхьэм щIыгъуащ 
КъБР-м транспортымрэ гъуэгу хозяйствэм-
кIэ и министр ДыщэкI Аслъэн.

Прохладнэм КIуэкIуэ Казбек къыщипщы-
тащ Головко и цIэр зезыхьэ уэрамым щра-
гъэкIуэкI лэжьыгъэхэр. Мыбдежым гъуэгу 
километритхум щытралъхьэнущ асфальтрэ 
бетонрэ зэхэлъу, гъуэгур зэблэкIыгъуиплIу 
гуэшауэ щытынущ. Я мурадщ гъуэгум и 
 IуфитIри къагъэнэхуну, лъэс зекIуапIэхэр, 
щхъуантIагъэхэр щыхасэну щIыпIэхэр 
 хуащIыну. Зэрагъэпэщыжынущ автомобиль 
гъуэгум къекIуалIэхэри, абыхэм Почтовэ, 
 Больничнэ, Лесной уэрамдэкIхэри, ТекIуэны-
гъэм и уэрамри яхэту.

ЩIыналъэм и Iэтащхьэм гулъытэ хэха 
 хуищIащ Прохладнэ, Май къалэхэм я зэхуа-
кум хуэзэ Iыхьэм, Прохладнэ - Елъхъуэт 
трассэм щыщу километрибгъурэ ныкъуэрэ 
зи кIыхьагъым. Ар республикэм дежкIэ нэхъ 
мыхьэнэшхуэ зиIэ гъуэгухэм ящыщщ, щIы-
налъэхэми зэхуэдэу къагъэсэбэп - абы зэпе-
щIэ Кавказ Ищхъэрэ федеральнэ округым 
хыхьэ щIыналъищ: Ставрополь крайр, Къэ-
бэрдей-Балъкъэр Республикэр, Осетие Ищ-
хъэрэ - Алание Республикэр. Мы зэманым 
абы щызокIуэ цIыху къызэрырашэкI транс-
порт, хьэлъэзешэ автомобиль куэд дыдэ.

«Гъуэгур зэгъэпэщыжыным теухуа проек-
тыр хьэзырщ, иджы федеральнэ центрыр 
абы арэзы зэрытехъуам теухуа унафэ къи-
щтэным дыпоплъэ, - къыхигъэщащ КIуэкIуэ 
Казбек. - Бахъсэнрэ Шэджэмрэ я зэхуаку 
дэлъ гъуэгур къызэрагъэнэхуам хуэдэ дыдэу 
Май, Прохладнэ къалэхэр зэпызыщIэ гъуэгу-
ри и кIыхьагъкIэ, лъэныкъуитIымкIэ къэд-
гъэнэхунущ, абы тетхэм я шынагъуэншагъэр 
къызэгъэпэща хъун папщIэ. КъимыдэкIэ, ди 
мурадщ мыбдежым технологиещIэхэр 
къыщыдгъэсэбэпыну, абыхэм я фIыгъэкIэ 
гъуэгур нэхъыфIи хъунущ, текIуадэри игъэ-
мэщIэнущ, ахъшэ къыдэхуэмкIэ нэгъуэщI 
жылэхэм гъуэгу километр зыбжанэ щытхузэ-
гъэпэщыжынущ. Ди мурадщ мы гъэм мыб-
дежым япэ категорием хыхьэ гъуэгу щыдиIэ-
ну».

Лэжьыгъэ IуэхукIэ щежьам къапщытащ 
Май къалэм Герценым и цIэр зезыхьэ и уэра-
мымрэ Старэ Шэрэдж къуажэм и гъуэгухэм 
ящыщу километриплI зи кIыхьагъымрэ 
зэрызэрагъэпэщыж щIыкIэр. А гъуэгухэм 
кумблъэмбхэр зэрагъэсеиж щхьэфэ тра-
лъхьащ, лэжьыгъэхэм пащэ. Республикэм и 
УнафэщIыр апхуэдэуи ирикIуащ километри-
тIым щIигъу и кIыхьагъыу зэрагъэпэщыжа, 
Нарткъалэ - Аруан - Рыбопитомник гъуэгум, 
Нартан и гъуэгухэм ящыщу километриблым 
щIигъу зи кIыхьагъ, зи зэгъэпэщыжыныр и 
кIэм нэса Iыхьэм лэжьыгъэхэр зэрыще-
кIуэкIри къипщытащ.

Зэрыщыту къапщтэмэ, дызэрыт илъэсым 
къапэщытщ автомобиль гъуэгу 32-рэ къы-
зыхуэтыншэу зэрагъэпэщыжыну е кIэлъы-
Iэбэну, псори зэхэту ахэр километри 114-м 
щIигъунущ.

КъБР-м и Iэтащхьэмрэ
Правительствэмрэ я пресс-IуэхущIапIэ.

«2021 гъэм, 2022, 2023 гъэхэм я лъэхъэнэм
Къэбэрдей-Балъкъэр Республикэм и республикэ 

бюджетым и IуэхукIэ» Къэбэрдей-Балъкъэр 
Республикэм и Законым къыщыгъэувахэм хиубыдэу 

ахъшэр казначей кIэлъыплъыныгъэм щIэту 
зегъэкIуэнымкIэ Хабзэр къэщтэным теухуауэ

Къэбэрдей-Балъкъэр Республикэм и 
Правительствэм и Унафэ

2021 гъэм мэлыжьыхьым и 12-м                                №76-ПП
Налшык къалэ

«2021 гъэм, 2022, 2023 гъэхэм я лъэхъэнэм Къэбэрдей-
Балъкъэр Республикэм и республикэ бюджетым и Iуэху-
кIэ» 2020 гъэм дыгъэгъазэм и 30-м къащта Къэбэрдей-
Балъкъэр Республикэм и Закон №57-РЗ-м и 5-нэ статьям 
ипкъ иткIэ Къэбэрдей-Балъкъэр Республикэм и Прави-
тельствэм унафэ ещI:

«2021 гъэм, 2022, 2023 гъэхэм я лъэхъэнэм Къэбэрдей-
Балъкъэр Республикэм и республикэ бюджетым и Iуэху-
кIэ» Къэбэрдей-Балъкъэр Республикэм и Законым къы-
щыгъэувахэм хиубыдэу ахъшэр казначей кIэлъыплъыны-
гъэм щIэту зегъэкIуэнымкIэ Хабзэр къэщтэн, мы унафэм 
и гуэдзэным зэритым хуэдэу.

Къэбэрдей-Балъкъэр Республикэм и
Правительствэм и УнафэщI                       МУСУКОВ Алий.

Къэблэгъа гуфIэгъуэмкIэ - ЩIыпIэ 
уна фэр зезыгъакIуэ IэнатIэм и махуэм-
кIэ сынывохъуэхъу.

ЩIыпIэ унафэр зезыгъакIуэ IэнатIэр 
властым и IэнатIэхэм ящыщу цIыхухэм 
нэхъ япэгъунэгъу дыдэщ икIи демокра-
тиер зи лъабжьэ жылагъуэм и купщIэщ. 
Ар сэбэпынагъ пылъу зэрылажьэм куэд-
кIэ елъытащ ди къалэхэмрэ къуа-
жэхэмрэ егъэфIэкIуэныр, псэукIэ зэIузэ-
пэщыр, цIыхухэм яхуэфэщэн псэукIэ 
тэмэмыр.

Республикэм щIыпIэ унафэр зегъэ-
кIуэнымкIэ и органхэр, зэрыщыту 
 къапщтэмэ, апхуэдэ жэуаплыны-
гъэшхуэ зыпылъ къалэным хъарзынэу 
йохъулIэ. Зызыубгъуа коронавирусым 
дыщыпэщIэт иджырей лъэхъэнэм ахэр 
экономикэм, социальнэ IэнатIэхэм я 
зыужьыныгъэр къызэтегъэнэным жы-
джэру хэтщ, щIыналъэхэр зэIузэпэщ 
щIыным, инфраструктурэр къэгъэщIэ-

рэщIэжыным йолэжь, гугъуехь хэхуа 
унагъуэхэмрэ цIыху щхьэхуэхэмрэ ядо-
Iэпыкъу. Апхуэдэ лэжьыгъэ хьэлэлым 
папщIэ фIыщIэ фхузощI. ГъащIэм 
жыджэру фызэрыхэтыр, гудзакъэрэ 
жэуаплыныгъэрэ зэрыфхэлъыр фэ 
къывдоIэпыкъу зэманым къыдэкIуэ 
гугъуехь хэм фапэлъэщынымкIэ, ди рес-
публикэм и къэкIуэнур убзыхунымкIэ.

Дызэкъуэтмэ, сыт хуэдэ гугъуехьхэми 
дазэрыпэлъэщынум, дыщалъхуа Къэ-
бэрдей-Балъкъэрым зегъэужьынымрэ 
егъэфIэкIуэнымрэ хуэунэтIа ди мурад-
хэр къызэрыдэхъулIэнум шэч къытес-
хьэркъым.

Си гуапэу сынывохъуэхъу узыншагъэ 
быдэ, мамырыгъэ, гуфIэгъуэ, ефIэ-
кIуэныгъэ фиIэну, лэжьыгъэ IэнатIэм 
фехъулIэну.

Къэбэрдей-Балъкъэр Республикэм
и Iэтащхьэ                 КIУЭКIУЭ Казбек.

КъБР-м и Iэтащхьэ КIуэкIуэ Казбек
щыгъуазэ зищIащ республикэм гъуэгухэр

зэрыщызэрагъэпэщыжым

Къэбэрдей-Балъкъэр Республикэм
и Iэтащхьэ КIуэкIуэ К.В. ЩIыпIэ

унафэр зезыгъакIуэ IэнатIэм
и махуэм теухуа и хъуэхъу

Урысей Федерацэм Экономикэ зыужьыныгъэмкIэ и 
министерствэм электрон IэмэпсымэхэмкIэ зэфIагъэкI 
къэрал, муниципальнэ Iуэхутхьэбзэхэм я фIагъыр 
къызэрипщытам кърикIуахэм япкъ иткIэ нэгъабэ 
 тещIыхьауэ Къэбэрдей-Балъкъэрым и рейтингыр 
увыпIэ 18-кIэ дэкIуэтеящ. Къалэн куэд зыгъэзащIэ цен-
трым цIыхухэм къэрал, муниципальнэ Iуэхутхьэбзэу 
мел уаным нэблагъэ яхуищIащ. Ар 2019 гъэм елъытауэ 
хуэдэ 1,5-кIэ нэхъыбэщ.

РЕСПУБЛИКЭМ щыпсэухэм я процент 83-м (цIыху мин 
715-м щIигъум ) Къэрал IуэхутхьэбзэхэмкIэ порталыр къа-
гъэсэбэпыну Iэмал яIэщ. 2019 гъэм апхуэдэ цIыхухэм я 
бжыгъэр мин 500 хуэдиз (процент 61-рэ) хъууэ щытауэ 
аращ.

Порталым Iуэхутхьэбзэ зэмылIэужьыгъуэхэр зэ-
фIэзыгъэкI организацэхэм ятеухуа информацэр итщ икIи 
ар зэпымыууэ къагъэщIэрэщIэж. Порталым ихьэхэм 
Iуэхутхьэбзэ зэмылIэужьыгъуэу 200-м нэблагъэ къа-
гъэсэбэпыфынущ. 

Мы зэманым республикэм щолажьэ Къалэн куэд зы-
гъэзащIэ центрым и къудамэу 12, къуажэхэм апхуэдэ 
Iуэхутхьэбзэхэр къызэзыгъэпэщ лэжьакIуэу 116-рэ щыIэщ.

2020 гъэм къэрал, муниципальнэ Iуэхутхьэбзэхэм 
къыщIэупщIахэм я процент 98-м апхуэдэ Iуэхутхьэбзэхэр 
хузэфIагъэкIащ.

Лэжьыгъэр
къапщытэж

Прохладнэ щIыналъэм щыщ Солдатскэ 
станицэм «Егъэджэныгъэ» лъэпкъ проек-
тым хыхьэ «Иджырей еджапIэ» щIыналъэ 
проектым зэрыщыубзыхуам ипкъ иткIэ 
щащI, ныбжьыщIэ 250-рэ зыщIэхуэну 
курыт еджапIэм и ухуэныгъэр и кIэм на-
гъэблэгъащ.

КъБР-м и Iэтащхьэ КIуэкIуэ Казбек хабзэ 
хъуауэ республикэм и щIыналъэхэр 
къызэрызэхикIухьым, абыхэм щекIуэкI 
лэжьыгъэхэм зэрызыщигъэгъуазэм щыщ 
Iыхьэу иджыблагъэ ар щыIащ а ухуэныгъэм 
икIи зригъэлъэгъуащ лэжьыгъэр здынэсар, 
ар ятыным зэрыхуагъэхьэзырыр. Дызэрыт 
илъэсым и фокIадэм еджапIэщIэм и бжэхэр 
ныбжьыщIэхэм яхузэIуихынущ. Мыхьэнэ-
шхуэ иIэщ сабийхэр зы сменэу зэреджэнум, 

абы и фIыгъэкIи щIэблэм Iэмал яIэнущ 
щIэныгъэ гуэдзэн зрагъэгъуэтынымкIи.

ЕджапIэр щIыным хухахауэ щытащ бюд-
жет мылъкуу сом мелуан щищым нэблагъэ. 
Ухуэныгъэм метр зэбгъузэнатIэ мин 20 
къызэщIеубыдэ. Унэм хэтщ щIэблэр щра-
гъэджэну, предмет хэхахэм яхухэха пэшхэр, 
апхуэдэуи я узыншагъэм щыкIэлъыплъыну 
щIыпIэ. ШхапIэр, актовэ залышхуэр зыхуей 
псомкIи къызэгъэпэщащ, ныбжьыщIэхэр 
гупу рэ щылэжьэну пэш щхьэхуэхэри иIэщ.

Спорт и лъэныкъуэкIи школыр иджырей 
мардэхэм хуэкIуэу къызэгъэпэщащ: залым 
сабийхэр зыхуеину Iэмэпсымэ псори щIэтщ, 
еджапIэм къедза щIыпIэм футбол, волей-
бол, баскетбол джэгупIэхэр иIэщ.

КъБР-м и Iэтащхьэмрэ
Правительствэмрэ я пресс-IуэхущIапIэ.

КIуэкIуэ Казбек Солдатскэ станицэм
щаухуэ курыт еджапIэм щыIащ

ЦIыхухэм  папщIэ
Iуэхутхьэбзэу  зы

мелуаным  нэблагъэ

Ди индексыр П 5894

«Адыгэ  псалъэр»
къезыгъэхьхэм  захудогъазэ
2021 гъэм и япэ илъэс ныкъуэм цIыху хэм яIэрыхьэну 

 газетхэм рэ журналхэмрэ Iэ  щы щIадз  зэ маныр иухащ.
«Адыгэ псалъэ»  газетыр зы Iэрыхьэну  хуейхэм хъыбар 

фыдогъащIэ: накъыгъэм къы щы щIэдзауэ ар къевгъэ-
хьын  пап щIэ Iэ щы щIэвдз хъунущ Урысей пощ тым и дэт-
хэнэ IуэхущIапIэми.

Мази 2-м «Адыгэ псалъэ»  газетым и уасэр сом 243-рэщ.

ЩыIэщ насыпкIэ зыхуэхъуапсэу, Дэ ди Тхьэм фIыгъуэ зыхуищIа:

ЖЬАКIЭМЫХЪУ Хьэжбарэрэ Жэмгъу-
разхэ Сэлихьэтрэ 1919 гъэм унагъуэ 

зэдащI. Я бын нэхъыжьищыр: Хьэжысмел, 
Хужьпагуэ, Жанпагуэ сымэ абыхэм Кэнжэ 
къуажэм щагъуэт. Унагъуэр Шытхьэлэ Iэп-
хъуа нэужь, Розэ, Жансурэт, Хьэпагуэ, 
КIунэ сымэ къащIохъуэ. 

1945 гъэм ЖьакIэмыхъу Хьэжбарэ ду-
нейм йохыж. КIунэ и анэм сабииблыр 
зэщIипIэ къудей мыхъуу, псоми IэщIагъэрэ 
щIэныгъэрэ ярегъэгъуэт. 

КIунэ, дэтхэнэ сабийми хуэдэу, зэманыр 
сыт хуэдэу мыхьэлъэми, дахагъэрэ гъа-
щIэм хуиIэ лъагъуныгъэмкIэ Тхьэр 
зыхуэупса сабийти, дунейр тIэу пкIэгъуэ 
хуэхъуртэкъым. Дэтхэнэ зы хъыджэбз 
цIыкIуми ещхьу, гуащэ хьэпшып джэгурт, 
уэрэд жыIэныр зыхилъхьэ щыIэтэкъым, кIэ 
имыIэу и благъэхэм я пащхьэм 
зыкъыщигъэ лъагъуэрт. КIунэ, нэ пIащэ 
 хъужауэ, лъагъугъуафIэт, Iущыцэти, зы-
гуэрым зыпищIыжыну фIэфIт: хуэмыхъу 
бостей кIыхьышхуэр зыщитIагъэрти, 
хьэблэм дэсыр игъэдыхьэшхырт, ягъэщIа-
гъуэу дахэу джэгурт, къафэрт, уэрэд жи-
Iэрт. «Фыкъаплъи, фыкъэдаIуэ, - жаIэрт, - 
мы цIыкIум артист ин къыхэкIынкIэ!»

КIунэ игу къегъэкIыж: «Си анэмрэ си 
адэмрэ я деж къыщежьа, си лъым къы-
халъхьа гуэрщ мы IэщIагъэр къыхэсхыным 
сытезыгъэгушхуар. Си адэр сщIэжыр-
къым, илъэситху си ныбжьу арат ар дунейм 
щехыжам, ауэ, зэрыжаIэмкIэ, абы макъ 
дахэ иIэт, уэрэд жиIэн фIэфIт. Си анэри 
арат: макъамэ Iэмэпсымэ куэдым еуэфу, 
уэрэд жиIэу, сурэт ищIыфу щытащ. Бы-
нибл зыпIам уэрэд щыжиIэн дакъикъэ 
 куэди къыхуихуагъэнкъым, ауэ «Мимэ ми-
мэр» дахэ дыдэу жиIэу зэрыщытар си 
тхьэкIумэм итщ. Ди анэр Налшык и тету 
щыта Къылышбийм и щхьэгъусэм и бла-
гъэт. ЩIалитI быну яIэт, ауэ езыр Iейуэ 
хъыджэбз цIыкIу ехъуапсэрти, пхъу ищIыну 
 хуейуэ си анэр зейхэм къаIихри, и щIали-
тIым ядипIат. ИлъэсиблкIэ а уна гъуэм 
зэрисам и фIыщIэкIэ, урысыбзэр фIы 
дыдэу ищIат, макъамэ Iэмэпсымэхэм, 
сурэт щIыным хуэIэ кIуэлъакIуэт - ахэри 
щIалэ цIыкIуитIыр зыхурагъэджам щыщ 
гуэру езыми  къищIауэ арагъэнт. Си анэр 
дахэ дыдэу зэрыщытам  къинэмыщIауэ, 
щIэныгъэм зэры пэ лъэ щын акъыл жан зиIэ 
цIыхут, ауэ  зэман хьэлъэмрэ бын куэдымрэ 
и щхьэ кърагъэIэтакъым. ХузэфIэкIарати, 
быниблым IэщIагъэрэ щIэныгъэрэ 
 ягъуэтынымкIэ и къару еблэжакъым. «Щы-
гъынри, унэ лъащIэри, мылъкури зыми 
щыщкъым, фи щхьэ зэрыф пIыжын IэщIа-
гъэ фиIэнырщ нэхъапэр», - къыджиIэу 
 щытащ. 

Си анэр щIэхъуэпсырт дзэ дохутыр сы-
хъуну. СедаIуэри, медучилищэм си тхы-
лъыр щIэслъхьащ. А махуэ дыдэхэм ири-
хьэлIэу къалэм хъыбарегъащIэ щызо-
лъагъу къафэмрэ уэрэ дымкIэ ансамблым 
 хагъэхьэн къы зэрыхахыр иту. Зыми яжез-
мыIэу сокIуэ. Мис а дакъикъэр арагъэнщ 
си лъым зыкъыщызигъэщIар. 

ЖыхуаIа зэманым ирихьэлIэу сокIуэ, 
уэрэд жрагъэIэурэ нэхъ макъ дахэ зиIэхэр 
къыхахыу арати, къащтахэм сэри сахэ-
хуащ. «Пщэдей щыщIэдзауэ фыкъэкIуэн 
хуейщ, нотэхэр фэдгъэцIыхун щIэддзэ-

нущ», - жаIэри дыкъаутIыпщыжащи, согу-
завэ: дауэ  мамэрэ си дэлъху Хьэжыс-
мелрэ яжесIэну? Сытогушхуэ си дэлъхум 
«зэхэсщIыхьар» хуэсIуэтэну. Лъэп къым 
щхьэкIэ зигъэлIэжынут абы. Апхуэдэ 
цIыхухэр куэдрэ псэуркъым, жыхуаIэм 
хуэдэт Хьэжысмел, адыгэм я щэнхабзэм, 
я псэукIэм, я щIэныгъэм ехьэлIа ехъу-
лIэныгъэ щыIэххэмэ, и щхьэкIэ къеуэлIа 
фIыгъуэ гуэру фIэкIа къилъытэртэкъым. 
Хьэжысмел бзэ щIэныгъэлIу щытащ, ар 
яхэтащ япэ адыгэ-урыс псалъалъэ зы-
гъэхьэзырахэм, лъэпкъ IуэрыIуатэр зэ-
хуэзыхьэсыжа ди щIэныгъэлIхэм. 

- Ди анэм и жагъуэ хъуну къы щIэкIынщ 
дохутыру уемыджэмэ, - щыжиIэм, уи щIа-
лэгъуэмэ тегушхуэгъуа фIэкъэ, а псори 
схуздэхьыну си гугъэу Хьэжысмел къэз-
гъэгугъащ медучилищэм и экзаменри 
стыну. Пэж дыдэу, диктант стхыри «4» 
къэсхьат, ауэ къыкIэлъыкIуэ экзаменым 
сыкIуэжакъым. Къафэмрэ уэрэдымкIэ 
ансамблым зы мазэкIэ сыщылэжьауэ, 
Хьэжысмел сыздешэри театрым докIуэ. 
Спектаклым щIидзэн ипэ Атэлыкъ Тэзрэт, 
Токъуий Хъусен, Щхьэгъэпсо Мухьэмэд 
сымэ епсалъэу Хьэжысмел щытащ, сэ 
лъэныкъуэкIэ сыIу кIуэтауэ. Хъусен нэхъ 
сыкъицIыхурти: «Мо цIыкIур уи шыпхъура-
къэ?» - жиIэри еупщIащ си дэлъхум. 

- Аращ. 
- Ростов къалэм дэт театр училищэм 

щрагъэджэну цIыхуипщI хуэдэ ягъэкIуэ-
нущ. Щхьэ абы бгъакIуэу уемыплърэ?

- Медучилищэти, хорти жиIэу, зэ зымкIэ, 
зэ адреймкIэ зедз. Хуейуэ щытмэ, уэлэхьи, 
сэ сыпэрымыуэну, - жиIащ Хьэжысмел. Ар 
зэхэсхауэ сыкъыпхуэгъэувыIэжынт! Рос-
тов ягъа кIуэхэр къыщыхахыр адыгэ театр-
рати, абдеж къыщызодаIуэ, Пушкиным, 
Островскэм, Крылов сымэ я тхыгъэ гуэр-
хэм сыкъызэреджар ноби фIы дыдэу 
сощIэж. «Ухъунущ», - къызжаIащ. 

Сызыхыхьа хорым сыкъыхамы-
гъэкIыжыну захъунщIами, къызатын хуей 
тхылъ тIэкIур ЩэнхабзэмкIэ министер-
ствэм къыщысIэщIалъхьэри, Хьэжысмел 
сригъэжьащ, сеткэм шхын тIэкIу илъу, си 
щыгъын мащIэр зи фэр текIыжа шумэдан 
цIыкIум дэлъу сIыгъыу. ИгъащIэм Нал-
шык нэхъ жыжьэ мыкIуа сэ, дауи, сигъэ-
гужьеят Ростов. Училищэм уезышалIэ 
трамвайм сыкъикIри, си пIэм сижыхьам 
хуэдэу, къэувыIэпIэм сыкъытенащ. Гъуэ-
гум гугъу сыщехьами, къыспэплъэ экза-
менхэм щхьэкIэ сышынэжами Тхьэм ещIэ 
- сыщытщ, си акъылыр сщхьэщыкIам 
хуэдэу. ЦIыхубз гуэрым гу къыслъита-
гъэнти, къызбгъэдыхьэри: «Щхьэ ущыт, 
дэнэ уздэкIуэн хуейр?» - жиIэри къызэуп-
щIащ. Дауи, си теплъэм къиIуатэрт 
 къуажэм сызэрыщыщыр. «Ленинскэ ком-
сомолым и театрым сыкIуэну арат», - 
жесIащ. 

- АтIэ, зэплъэкI, гъуэгум узэпрыкIмэ 
щыт унэращ, - къызжиIэри, цIыхубзым 
зыкъызигъэщIэжащ. Арати, а зи гугъу 
сщIа сеткэмрэ шумэданымрэ зэрысIы-
гъыу экзамен щат пэшым сыщIыхьащ, 
Iуэхур и кIэм нэсауэ сыIухьати. А щIыкIэм 
тету сыщIэтIысхьэри, илъэсиплIкIэ сыще-
джащ Ростов къалэм дэт театр учи-
лищэм. 

кълъэпкъкIэ бэшэчу ущытынми. Адыгэ цейм сызэщIикъузауэ, си сабийр дунейм къытехьэным махуэ бжыгъэ 
фIэкIа имыIэжу Лашын и ролыр згъэзэщIауэ щытащ. Хъыджэбзыр мазитI фIэкIа хъуатэкъым, абы дэгызэ 
къыхуэсщтэу сценэм сыщихьэжам. Сигу къыдэмыжу зы репетицэ щыдэзгъэхуа къысхуихуакъым. 

СегъэгуфIэ театреплъхэм я фIыщIэ псалъэхэм. ЦIыхухэм я дзыхьыр - хъугъуэфIыгъуэ лъапIэщ. Ахэр сымы-
гъэщIэхъун папщIэ слъэкI къызэрызмыгъэнэным сыт щыгъуи иужь ситщ. 

Сегъэнэщхъей зыри къащыфIэмыIуэхум деж. ЩыIэщ театреплъ, дэтхэнэ спектаклми утригъэун фIэкIа нэ-
гъуэщI къалэн имыIэу къыщыхъуу. И гу быдэр имыгъэпIейтеин папщIэ, афэ джанэ щитIэгъам ещхьу щысщ, зым 
и гум щыщIи, цIыху гукъеуи къыфIэмыIуэхуу. 

Сызозэгъыж. Дэтхэнэ актрисэри щIохъуэпс лъагъугъуафIэу къызэрынэным. Абы щхьэкIэ узыншагъэ быдэ 
уиIэн хуейщ. Сэ зэи сиIакъым ахъшэшхуэ зытекIуадэ щхьэцщIэщи сэхусэплъхэлъхьи, сыт щыгъуи сызыкIэлъо-
плъыж, лэжьапIэм лъэсу сокIуэ, куэдрэ хьэуа къабзэм сыхэтыну сыхущIокъу. Сытми, си фэм сытеукIытыхьыжыр-
къым, сызэригугъэмкIи, си ныбжьым сэрэ дызэгуроIуэ. 

СыщIохъуэпс гъащIэр сыт и лъэныкъуэкIи зыхуей хуэзауэ екIуэкIыным.
Фи КIунэ

ЦIЫХУР нэхъыбэрэ зытепсэлъыхь, зы-
тетхыхь хабзэр нэхъыфIу зыхи щIыкI, 

фIыуэ илъагъу цIыхурщ. ЖьакIэмыхъу 
КIунэ лъэпкъ сценэм зэритрэ, зыгуэркIэ 
зэщхьу я теплъэм и мызакъуэу, я 
гупсысэкIи, я хьэл-щэнкIи зэтехуэу тIу 
яхэмыту, роль куэд  игъэзэщIащ. 

Творческэ и лъэныкъуэкIэ Iэзагъышхуэ 
зыбгъэдэмылъ джэгуакIуэ Iэджэми зы-
къомкIэ арэзы дыкъащIу, роль гуэрхэри 
сценэм щагъэзащIэ. Хэт и теплъэкIэ ды-
дехьэх, хэт и макъыр егъэлеяуэ дахэщ, 
хэти режиссёрым къыхуигъэува къа-
лэныр тэмэму егъэзащIэри, художест-
веннэ образ жыхуэтIэр къимыгъэ-
щIыфми, тлъэгъуам гущIыIэ-псэщIыIэу 
дыкъигъанэми, дыдэзыхьэха гуэр 
бгъэдэлъщ. КIунэ и лэжьыгъэм хэткъым 
ар зытемыгузэвыхь, «зыщы мышынэ» 
 роль, ар роль нэхъыщхьэ дыдэу щIы е 
къызэрыгуэкI цIыху гуэруи щрырет. 
Пэжщ, апхуэдэу ущытыным, апхуэдэу 
упсэуным къыпхуихьыр зыщ - гъащIэр 
хьэлъэ ещI, гумахэ уещI, упIейтей 
зэпытрэ псэхупIэ уи псэм имыгъуэту укъе-
гъанэ. КIуни апхуэдэущ зэрыпсэур, нэ-
гъуэщI щIыкIэм тетуи псэуфынукъым. Ар 
псалъэ хэIэтыкIауэ зыми къре мылъытэ: 
талант жыхуэтIэж Iэзагъ иныр уб-
гъэдэлъыныр фIыщ, насыпщ, ауэ егъэле-
яуи гугъущ. Апхуэдэ Iэзагъ куур насыпыр, 
мылъкур пэжмэ, ЖьакIэмыхъур икъукIэ 
насыпыфIэщ икIи къулейщ. 

КIунэ роль псоми тогузэвыхь, псоми 
ягъэпIейтей. Къэтщтэнщ Ануй Жан и тра-
гедие «Медея» жыхуиIэм хэт Медея. 
КъыпхуэмыIуэтэн хуэдизщ а образым и 
кууагъыр, а цIыхубзым и гум щыщIэмрэ и 
гъащIэм къыщыхъумрэ. УпщIэ куэд къо-
ув. Зи IэкIэ зи бын зыукIыж цIыхубзыр а 
Iуэху шына гъуэм, а Iуэху гуIэгъуэм хуэзы-
шар сыт къару? Ар уи гумрэ уи псэмрэ 
пхыбгъэкIын хуейкъэ, ар щIилэжьам и 
щхьэусыгъуэр театрым кIуа цIыхухэм я 
фIэщ пщIын хуейкъэ? Езы джэгуакIуэм 
ар хузэ фIэкIын щхьэкIэ, сыт хуэдэ къару 
хэлъыпхъэр? 

Хьэмэрэ IутIыж Борис и «Тыргъэтауэ» 
трагедием хэт Тыргъэтауэ? Дуней псом 
зи лIыгъэр щыцIэрыIуэ мэуэтхэм я дзэ-
зешэу IэщэкIэ зи хэкур зыхъумэж адыгэ 
цIыхубзым и образ куур мыкIуэдыжыну 
ди лъэпкъ щэнхабзэм хигъэуващ 
ЖьакIэмыхъу КIунэ. Тыргъэтауэ и об-
разыр ЖьакIэмыхъум къызэриIуатэмкIэ, 
ар лIыхъужьыгъэ зезыхьэ цIыхубз къу-
дейкъым, ар и бынми хуэгумащIэщ, и 

ЖЬАКIЭМЫХЪУ КIунэ 
ролу 130-м щIигъу 

 игъэзэщIащ, абыхэм я нэ-
хъыбэри и творческэ 
 ехъулIэныгъэу щытащ. 
Абыхэм ящыщщ Медея 
(«Медея», Ануй Ж., ре-
жиссёрыр Кулиев Б., 1968 - 
1969 гъэхэм), Лауренсие 
(«Мэл псынэ», Лопе де Вегэ, 
режиссёрыр Кулиев Б., 1969 
- 1970 гъэхэм). Тыргъэтауэ 
(«Тыргъэтауэ», IутIыж Бо-
рис, Фырэ Руслан и гъэувы-
гъуитIми, 1988 гъэм, Теувэж 
СулътIан щигъэувами, 1996 
гъэм), Снижко Нилэ («Бэ-
рэбэнауэ пщащэ», Салын-
ский Афанасий, режиссё-
рыр Ерчэн Леонидщ, 1968 
гъэм), Ефросинье («Пащ-
тыхьымрэ пащтыхь гуа-
щэмрэ», Толстой Алексей, 
режиссёрыр Фырэ Рус-
ланщ, 1987 гъэм), Отра-
динэ-Кручининэ («Хейуэ 
мысэ ящIахэр», Островский 
Александр, режиссёрыр 
 Теу вэж СулътIанщ, 1995 
гъэм), Алмэст хъан («Гуащэ-
мыдэ хьэблэ», IутIыж  Бо рис, 
режиссёрыр Джэху Р., 1979 
гъэм), нэгъуэщI хэри.

ЖьакIэмыхъу КIунэ щы-
джэгуащ тхакIуэхэу Мольер 
Жан-Батист, Лабиш Эжен, 
Вольтер Франсуа, Каплер 
Алексей, Лопе де Вегэ, Ануй 
Жан, Тома Робер, Арро 
Владимир, Шоу Бернард, 
О’Нил Юджин, Лермонтов 
Михаил, Островский Алек-
сандр, Чехов Антон, Толстой 
Алексей, Шолохов Михаил, 
Арбузов Алексей, Салын-
ский Афанасий, Ширванза-
де Александр, Айтматов 
Чингиз, Думбадзе Нодар, 
Чхеидзе Александр, Иосе-
лиани Отиа, Байджиев Мар, 
Ибрагимбеков Рустам, Кай-
тов Сергей, Шамхалов Ма-
наф, Гаглоев Владимир, 
Мережкэ Виктор, Криценкэ 
Александр, Мирошниченкэ 
Николай, Шатров Михаил, 
Шагжин Цырен, Чепурин 
Юлий, Лохвицкий Михаил, 
Абдуллин Ибрагим, Варфо-
ломеев Михаил, Черемисин 
Борис, Злобин Николай, Ма-
туковский Николай, Воло-
дарский Эдуард я пьесэхэм 
къытращIыкIа спектаклхэм. 
Абыхэм ягуэтщ адыгэ 
тхакIуэхэу Нало Заур, КIы-
щокъуэ Алим, Къэрмокъуэ 
Мухьэмэд, ЩоджэнцIыкIу 
Алий, ЩоджэнцIыкIу Iэдэм, 
Шэт Ш., Къатхъэн Ш., Ду-
дар Хьэутий, Абышэ А., 
Щхьэгъэпсо Мухьэмэд, Хьэ-
хъупащIэ Хьэжбэчыр, Шор-
тэн Аскэрбий, IутIыж Борис, 
Журт Биберд, Акъсырэ За-
лымхъан сымэ я пьесэхэри. 

КIунэ ди труппэм я гъусэу 
Мэзкуу  къалэм мызэ-
мытIэу щыджэгуащ. Гастро-
ль щыIащ Къэрэшей-
Шэрджэ сым, Адыгейм, 
Осетием, Шэшэным, Да-
гъыстэным, Къалмыкъым, 
Абхъа зым.

КIУНЭ зэрылэ жьа кIуэ ш-
хуэм куэд тепсэлъыхьащ, 

зыцIыху дэтхэнэми ар ещIэ. 
Лэжьыгъэм зэрызриты-
фым, Тхьэм кърита ма-
къымрэ теплъэмрэ зэриIэм, 
лъыкIэ анэдэкIуэу абы зэ-
чий зэрыбгъэдэлъым къа-
гъэщIа КIунэщ ар. И лэжьы-
гъэкIэ зыгуэрым щытхъу 
 къихьмэ, КIунэ абыхэм я 
 пашэщ. 

И лэжьэкIэм къыхуихьы-
жа пщIэуэ КIунэ къалэ Со-
ветми (1968 - 1970), Совет 
Нэхъыщхьэми (1985 - 1990) 
я депутату хахауэ щытащ. 
Абы ирихьэкI лэжьы-
гъэшхуэхэм папщIэ проф-
союзым и обкомым, 
 ВЛКСМ-м и обкомым, рес-
публикэм ЩэнхабзэмкIэ и 
министерствэм, театрым, 
Прези дентым и щIыхь 
тхылъ къыхуагъэфэщащ. 
Апхуэдэу абы къыхуагъэфэ-
щащ  ДАХ-м и саугъэтымрэ 
Урысей Артиадэм и сау-
гъэтымрэ.

Апхуэдэу джэгуфа 
слъэгъуа къым

МЫ Къэбэрдеижьым махуэ 
къэсыху шыкур хуэ щIын 

хуейщ ЖьакIэмыхъу КIунэ 
къызэрыдитам щхьэ кIэ.

ЖьакIэмыхъу КIунэ хуэдэ 
актрисэ диIауэ сщIэркъым, 
ауэ дяпэкIэ диIэну сыщо-
гугъ. Нэсри къэсыжауэ ар-
тистышхуэщ КIунэ. Акъыл 
иIэщ, щIэныгъэ иIэщ, псэ 
дахэ хэлъщ. Сэ сощIэж 
«Ажа лым къыдэфэ хъы-
джэбз» («Барабанщица») 
жы хуиIэ пьесэм КIунэ зэры-
щыджэгуар. Апхуэдэу джэ-
гуфа КIунэ фIэкIа слъэгъуа-
къым сэ. КIунэ нэсри къи-
гъэзэжауэ художникышхуэу 
дигъэлъэгъуащ Снижко Ни-
лэ и образыр.

 Мэзкуу апхуэдэ актрисэ 
ягъуэтамэ, IэплIэкIэ къра-
хьэкIынт. 

КъБР-м и цIыхубэ тхакIуэ, 
усакIуэ, щIэныгъэлI

НАЛО Заур.

Сэ уэ дахэр 
уезгъэщхьынут...

Адыгэ
сценэм

и  вагъуэ

щхьэгъусэми хуэIущабэщ, и адэм дежкIэ 
пхъу  гуапэщ, и ныбжьэгъухэм я чэн-
джэщэгъущ. Ерум еруугъэ, цIыху гуапэм 
 гуапагъэ фIэкIа думылъагъуфмэ е бгъэ-
думылъхьэфмэ, ухудожниккъым. Аращ 
ЖьакIэмыхъум щхьэкIэ тегуш хуауэ 
 художник щIыжытIэр. Художник щIэ-
хъужыр абы къищтэ цIыхур е Iуэхур зы 
лъэныкъуэкIэ икIи лъэныкъуитI къудейкIэ 
мыхъуу, лъэныкъуэ куэдкIэ ди пащхьэм 
къыщызэIуехри аращ. 

Ауэ, а зи гугъу тщIыхэм нэхърэ нэхъ ма-
щIэу тегузэвыхьакъым джэгуа кIуэр, пса-
лъэм папщIэ, «Гуащэ ябгэм» хэт гуащэм, 
сыт щхьэкIэ жыпIэмэ, ЖьакIэмыхъум 
дежкIэ ролышхуэрэ роль цIыкIурэ щыIэ-
къым, щыIэр лэжьыгъэ куурэ Iэхъуэ-
гъуэтегъэкI лэжьэкIэрэщ. 

КIунэ игъэзэщIа роль псори зы къуп-
хъэм къигъэхуауэ зэщхьу щыткъым. Абы 
сценэм къыщигъэщI ролхэм удэзыхьэхыу, 
гукъинэж пщызыщIу яхэлъыр сыт? 
Абыхэм я гупсысэкIэр, я дуней тетыкIэр, я 
псалъэхэр, я IуэхущIафэхэр, я гуауэр, 
 гуапэр - псори пэжкIэ гъэнщIащ. Ахэр 
нэщхъеймэ, пэж дыдэу, нэщхъеягъэ яIэу, 
гуфIэмэ, я гъащIэм гуфIэгъуэ гуэр къыхэ-
хъуауэ аращ. Лопе де Вегэ и «Лауренсия» 
пьесэм хэтым жылэм цIыхубзу дэсыр 
зэщIигъэсту командорым пэщIэувауэ 
илъ щIыщищIэжыр а цIыху мыхъу-
мыщIэм зэрихьэ лейр игу техуэркъым, 
цIыхубзхэм я щIыхьыр езыхэм ямыхъу-
мэжмэ, командорым хуэдэ бзаджэна-
джэхэр кIуэ пэтми зэрыу дэфэнур фIыуэ 
къыгуроIуэри аращ. 

Абы хьэлкIи, щэнкIи, и дуней тетыкIэкIи 
- зыкIи ещхькъым Толстой Алексей и тхы-
гъэ «Пащтыхьымрэ  пащтыхь гуащэмрэ» 
хэт Ефросинье. Шолоховым и «ЩIыщIэ 
къэIэтам» хэт Лушкэщи, и гъащIэр зыхуэ-
гъэпсар  лъагъуныгъэрщ, цIыхухъум 
 хуищI лъагъуныгъэр. 

КIунэ къигъэщI «хьэлхэр» зыкIи зэ-
мыщхь пэтми, абыхэм я образ сценэм 
щигъэзащIэхэр зым зэрепх - пэжым, об-
разхэм лъы зэращIэтым, псэ зэраIутым. 
Сценэм щытлъагъу дэтхэнэ образми псэ 
яIуту къытщагъэхъуну артистхэр хэтщ, 
ауэ ар къызэмыхъулIэр гъунэжщ. Ахэр 
мэпсалъэ, Чеховми зэрыжиIауэ, шей 
йофэ, я щыгъыныр зэрахьэ, мэдыхьэшх 
е къогубжь, ауэ а псоми дагъэпIейтейр-
къым, дагъэгупсысэркъым, ди гумрэ ди 
псэмрэ зыщIашэркъым. Апхуэдэу щIэ-
хъур а образхэр къэзыгъэщI джэгуа-
кIуэри пIейтейркъым, и псэр хилъ-
хьэркъыми аращ. 

ЖьакIэмыхъу КIунэ гъащIэм нэхъыбэу 
дахагъэ хэзылъхьэ цIыхущи, абы езыри 
насыпыфIэ ещI. ЕубыдылIауэ деупщIмэ, 
тегушхуауэ «сынасы пыфIэщ» жызыIэн 
цIыху куэд урихьэлIэркъым, ауэ КIунэ и 
лэжьыгъэр сыт хуэдизу мыхьэлъами, 
 къанэ щымыIэу и гъащIэ псор абы Iихми, 
насыпыфIэу зебжыж, сыт щхьэкIэ жы-
пIэмэ, и лэжьыгъэхэмкIэ цIыхухэм я нэгу 
зрегъэужь, егъэгупсысэ, нобэ къэскIэ я 
нэгу щIэмыкIа гуэр ярегъэлъагъу, гъа-
щIэм и кууагъыр, и дахагъыр цIыхухэм 
яхузэIуех, я дуней еплъыкIэми зре-
гъэузэщI. Ар, дауи, насыпщ. 

Ди лъэпкъ сценэм КIунэ щилэжьыр ди 
щэнхабзэм и налкъутналмэсщ. 

КъБР-м щэнхабзэмкIэ
щIыхь зиIэ и лэжьакIуэ 

КЪУЭДЗОКЪУЭ  Хьэсэн.

Лэжьыгъэм
и щытхъу

Артист IэщIагъэм мыхьэнэ нэхъ зиIэу хэлъыр 
 актёрым зэпэщIэуэ дыдэ образхэр къигъэщIыну Iэмал 
къызэрыритырщ: гъащIэр зытепщIыкIыжыну зыхуэ-
фащэ, щапхъэ пхуэхъуну цIыхухэри, гужьгъэжь 
 яхууиIэу уахуэгубжьыну фIэкIа къэзымылэжьхэри. 
Актёрым и IэщIагъэр къехъулIэн папщIэ, роль гъэщIэ-
гъуэнхэмрэ режиссёрыфIымрэ и насып яхэлъу 
къызэрыщIэкIым нэмыщI, езыр щхьэх зимыIэ цIыхуу 
щытыпхъэщ. Актрисэм и къалэн нэхъыщхьэу сэ къэс-
лъытэр къигъэлъагъуэ цIыхубзхэм я псэм щызекIуэр 
нэсу зыгуригъэIуэнырщ, яхэмылъ яхимылъхьэу, ауэ 
икIи я хьэлым кIэримыгъэхуIауэ. 

Ролым сыщихьэм деж къэзгъэлъагъуэ цIыхум и 
хьэлыр зэрыхъукIэ IупщIу утыку къызэрисхьэным 
иужь ситщ. Сэ сфIэфIщ зэрызахуэм шэч къы-
тезымыхьэ цIыхубз хахуэхэм я роль згъэзэщIэну, пса-
лъэм папщIэ, Островскэм и «Гу пщтырым» хэта Па-
рашэ, е Ануй Жан и «Медея»-м хуэдэхэр. ФIыщэу со-
лъагъу Васильевым и «Дуней жэнэт» пьесэм хэт си Ли-
лие хахуэри. Апхуэдэщ Чепуриным и «Уэсхэр» пьесэм 
щыщ Василинэ, сигу кIэрыпщIащ Салынскэм и 
«Бэрэбэнауэ пщащэм» хэт Снижко Нилэ. 

Къыхэпха IэщIагъэр фIыуэ плъагъуным, гугъуехьым 
ущымышынэным псори елъытащ, сыту жыпIэмэ, дэт-
хэнэ ролми псэмрэ пкъымрэ я къаруушхуэ токIуадэ. 
Узыщысхьыжу фэрыщIыгъэ бжьиз зэрыхэбгъахуэу, 
театреплъым абы гу лъитэнущ, IэщIэкIынкIэ Iэмал иIэ-
къым. 

Куэд елъытащ узэрызыкIэлъыплъыж щIыкIэми, Iэп-

«Вагъуэщ» щIыжаIэм и зы хъуаскIэ  ЖьакIэмыхъу КIунэ химына

ГЪУАЗДЖЭМ укъыхуалъхуауэ, абы урилажьэу, урипсэууэ 
 щы тыныр  насып хьэмэрэ насыпыншагъэ? Абы зэхуэмыдэу 

 жэуап епт хъунущ. 
Насыпщ, гъуазджэм фIэкIа нэкуи напIи уимыIэмэ. Уигури,           уи  

псэри,  уи  зэманри  абы  тегъэпсыхьамэ.  Гъуазджэм  щыб гъуэт 
гурыфIыгъуэхэм нэхъ гукъыдэжышхуэ къозыт щымыIэмэ. Псом 
ящхьэращи, ущIыблэхъуэпсыкIын щхьэусыгъуэ имыIэу, уи гъа-
щIэр абыкIэ нэсу гъэнщIа, из хъумэ. 

ЦIыхур дэни щыцIыхущ. Гъуазджэми. ЩIэныгъэми. Сыт хуэ-         
дэ лэжьыгъэми. Дэтхэнэри псэуну хуейщ. Ехьэжьа дыдэу 
 мы хъуми, и щхьэм пщIэ хуищIыжыфын, мыгъуагъэ хуимыхьы-              
жын хуэдэу. Аращ, мис а иужьрейращ, гъуазджэм укъыхуалъ-
хуныр зэрынасыпышхуэр пщIэ пэтми, «хьэмэрэ насыпыншагъэ?» 
жыпIэу дэщIыбгъуну уигу къэзыгъэкIыр. 

Гъуазджэм и лэжьакIуэхэр къивэву щыпсэуа зэмани зыгъэп-
сэуа тепщэгъуи щыIауэ е щыIэу къыщIэкIынукъым. Ахэр игъа-
щIэми ящыщщ нэхъыбэрэ ягъэхущхьэхэм, ягъэщатэхэм. Iуэ-
рыIуа тэм и бзэкIэ жытIэнщи, зи шатэжь мыгъуатэхэм, зи дзажэжь 
мыхыжьэхэм. 

КъэхъукъащIэ щхьэхуэхэм щхьэкIэ зэманыр, гъащIэр къы-
зэрымыувыIэм ещхьу, гъуазджэм зиужьыныр, Тхьэм и шыкур-
кIэ, зэи зэпыуркъым, абы хуэпэж цIыхухэри я пкъыр щIэлIэу 
 тIы сыжыркъым. 

Апхуэдэу гъуазджэм зи гур хуитхьэщIыкIахэм ящыщ къудей 
мыхъуу,  я  нэхъ  пажэ  закъуэтIакъуэхэм яхохьэ  адыгэ  сценэр   
куэд щIауэ зыгъэбжьыфIэ, зэрылъэпкъыу фIыуэ къацIыху, къа-
лъагъу ЖьакIэмыхъу КIунэ. 

Гугъущ КIунэ и IуэхущIафэм кIэщIу утепсэлъыхьыныр, сыту 
жыпIэмэ, ар иным къыщынэжыркъым - абрагъуэщ. УрипIей-
тейуэ, «Дауэ хъуну пIэрэ?» жыпIэурэ уригузавэ зэпыту 120-м 
 щIигъу ролу мазэ бжыгъэкIэрэ бгъэхьэзырын, бгъэзэщIэн 
жыхуэпIэр къызэрымыкIуэу Iуэху гугъущ. Ар екIурэ-ещхьу, нэ-
гъэсауэ зыхузэфIэкIа актрисэм, зигу ирихьахэм ди щытхъум и 
мызакъуэу, хуэфащэт театрхутэхэм я гулъытэ нэси. 

КъеббжэкIыни ущIыщытхъуни и гъунэжщ КIунэ, спектакль 
 мащIэм щыджэгуа, роль мащIэ игъэзэщIа, ари, и нэхъыбэм              
роль нэхъыщхьэ защIэу, къарууи-псэрууи уиIэр зэхьэлIэн хуей 
ролхэу. 

Дэ жыдоIэ амплуа щыIэ хьэмэ щымыIэ? Абы куэд щIауэ 
 ири зодауэ, уризэдауэ щIэхъун щхьэусыгъуэхэри щыIэщ. АтIэми, 
нэхъыбэм шэч къытетхьэркъым амплуа зэрыщыIэм, актёрхэм 
ящыщ куэдыр зы джэгукIэ гуэрым нэхъ хуэщIауэ, тегъэпсы-          
хьауэ зэрыщытым, а зытегъэпсыхьам къытепшмэ, апхуэдэхэр 
къып хуэмыцIыхужу къарууншэ хъункIэ зэрыхъунум. 

Дунейпсо театр гъуазджэм къикIуа гъуэгуанэм ущриплъэж-         
кIэ, къыбощIэ, пасэм щыгъуэ амплуахэр абыхэм ятегъэпсыхьа 
актёрхэм егъэбыдылIауэ, «трагик», «комик», «лIыхъужь» жы-
хуиIэхэм хуэдэу гуэшауэ зэрыщытар. 

Актёр гъуазджэм и зы апхуэдэ лъэныкъуэр къыпхуэIэтмэ, 
абыкIэ нэгъэсауэ цIыхур къыдэпхьэхыфмэ, ари фIы дыдэщ.                
Ауэ щыIэщ дэтхэнэ амплуами хъарзынэу изагъэ, сыт хуэдэ об-
разми тыншу ихьэф актёрхэр. Мис апхуэдэхэм ящыщщ ЖьакIэ-
мыхъу КIуни. 

Пэжщ,  КIунэ  «трагик» амплуам къыхуигъэщIауэ жыпIэ хъу-
нущ, абы щыхьэт техъуэ щапхъэхэри, зэрыжытIауэ, гъунэжщ, 
ауэ… Ауэ дигу къэдвгъэгъэкIыжыт ар щыджэгуа комедие                            
къомыр, хьэлэмэтыщэу игъэзэщIа роль дыхьэшхэнхэр: «Яшэм-
рэ къэзышэхэмрэ», «Гуащэ ябгэ», «Гуащэмыдэ хьэблэ», «ГушыIэ 
махуэ апщий!», нэгъуэщIхэри. Мыбыхэм КIунэ наIуэ къыщи-
щIащ, драмэр, трагедиер зэрызыхищIэм ещхьыр къабзэу, гу-
шыIэри нэгъэсауэ къызэрыгурыIуэр, дыхьэшхэну,  абы  щыгъуэ- 
ми эстетикэм и хабзэхэм ящхьэпрымыбэкъукIыу цIыхум 
 зэ рабгъэдилъхьэфыр. 

КIунэ псом хуэмыдэжу къохъулIэ гупсысэ куухэр, узыгъэпIей-
тей, укъызэщIэзыIэтэ гурыщIэ инхэр къэгъэлъэгъуэн щыхуей 
ролхэр, спектаклхэр. 

 Пьесэ зытххэр арэзы дыщIыгъуейщ. Куэдым гу зылъамытэ, 
 кърамыдзэ щхьэусыгъуэшхуэ иIэщ абы. ТхылъымпIэ хужьым 
бгъэдэтIысхьэу мазэ бжыгъэкIэ, илъэс бжыгъэкIэ пьесэм елэжь 
драматургыр а къигупсыс персонажхэр езым игъэджэгуурэ 
 матхэ. Арыншэу пьесэр пьесэ хъунукъым, псалъэхэм я щIыба-
гъым актёрхэр щыбгъэджэгуурэ умытхмэ. Апхуэдэурэ зэIупща 
пьесэр, уи нэгу къыщIэбгъэхьэурэ бжыгъэншэу «бгъэджэгуа» 
персонажхэр уи пьесэм къытращIыкIа спектаклым хыумы-
гъуэтэжмэ, къыщыпхуэмыцIыхужмэ, сценэм щыплъагъур уэ 
узэригугъэм жыжьэуи гъунэгъууи емыкIуалIэмэ, нэхъыщхьэ-
ращи, емыфIэкIмэ, жыпIэ-жумыIэми, пфIэфI хъуркъым. 

АтIэми, къохъу ар къызыхэптхыкIа гупсысэхэм, гурыщIэхэм 
 режиссёрри актёрри хъарзынэу щытехуэ. Псом нэхърэ нэ-
хъыфIыжыр «Ар щхьэ сэ сигу къэмыкIарэт?» жыпIэу узэ-
зыгъэупщIыж гъэщIэгъуэн, щIэ гуэрхэр щыхалъхьэм, урагъэ-
хъуэпсэжу щагъэувым, щагъэзащIэм дежщ. Мис апхуэдэ 
лъэкIыныгъэ  зиIэ  актрисэщ   ЖьакIэмыхъу КIунэ. Ар ящыщ-
къым, я натIэ ирагъэкIын щхьэкIэ, къиджэгун хуей тIэкIур 
 къиджэгуу сценэм къикIыжхэм. Апхуэдэр зэи и щхьэ трилъхьэ-
нукъым КIунэ, сыту жыпIэмэ и IэщIагъэм хуэпэжщ. Абы фIы 
дыдэу ещIэ: гум къыбгъэдэмыкIыр гум нэсынукъым, зумыгъэ-
лIалIэу, къыпфIэмыIуэхуу, уигу хэмыхьэу сценэм уиту зыбжанэ-
рэ укъалъагъумэ, щIэх дыдэу театракIуэхэр пыIукIуэтынущ. 

Актёрым анэдэлъхубзэр гъэхуауэ, ириджэгуу, удихьэхыу, 
текстым и «щIыфэр» зыхэзыщIэр, къыхэгъэщхьэхукIыпхъэм-          
рэ «щIэбзэу» къэнэн хуейхэмрэ зэхигъэкIыфу, ди бзэм и хаб-      
зэм, театр адыгэ гупсысэкIэм тегъэпсыхьауэ текстым и архитекто-
никэр иухуэфу щытын хуейщ. Ар къохъулIэн щхьэкIэ, псом япэ-
рауэ, бзэр пщIэ къудей мыхъуу, зыхэпщIэу, абы ухапIыкIауэ, 
 псалъэхэм я мыхьэнэхэм нэмыщIкIэ, текстым щагъуэт мыхьэнэ 
гуэдзэхэри къэппхъуэтэфу, псалъэжьхэм, псалъэ шэрыуэхэм 
 къарыкIымрэ я къэхъукIамрэ хъарзынэу ущыгъуазэу, сценэм 
щыжыпIэ псалъэхэм интонацэ и лъэныкъуэкIэ ахэр тыншу хэ-
бухуэнэфу ущытын хуейщ. 

КIунэ хуэдэу ар къызэхъулIэ щыIэкъым, адыгэ сценэм иIэн хуей 
культурэ лъагэм хущIэкъухэм, абыкIэ щапхъэ зытепх хъунухэм 
ящыщщ. 

 IУТIЫЖ  Борис,
 КъБР-м и цIыхубэ тхакIуэ,

УФ-м щэнхабзэмкIэ щIыхь зиIэ и лэжьакIуэ.
2006 гъэ

ЖЬАКIЭМЫХЪУ КIунэ и теп-
лъэкIи, и лэжьыгъэхэмкIи, 

сценэм и образхэр зэрыщигъэза-
щIэмкIи, адыгэбзэр зэригъэIумкIи 
зэчий зыбгъэдэлъ актрисэ зы-
хужаIэм хуэдэщ. Ди адыгэ теат-          
рыр игъэдахэу, игъэбжьыфIэу, и 
лъагагъыр иIэту илъэс куэд щIауэ 
ар мэлажьэ. 

КIунэ адыгэбзэр егъэбзэрабзэ, 
егъэшэрыуэ, гъуазджэм гъуэ-
зэджэу трегъэлажьэ. Ар зыхэт 
 спектаклхэр цIыхубэм яфIэфIу, 
цIыху бжыгъэкIи нэхъыбэ абыхэм 
къекIуалIэу щытщ. Абы и ролхэр 
 нэгъэсауэ, куууэ зэригъэзащIэм 
къыхэкIыу, сыт хуэдэ ролри къо-

ЖЬАКIЭМЫХЪУ КIунэ и творческэ зэфIэ -
кIыр училищэм и егъэджакIуэхэм ящIэр-

ти, студентхэм я диплом лэжьыгъэу къащта 
спектаклым, Горький Максим и «Иужьрейхэр» 
пьесэм къытращIыкIам, Коломейцевэ Софье и 
ролыр щигъэзэщIэну къыхуагъэфэщат. 

Театровед Мер Еленэ тетхыхьауэ щытащ 
ЖьакIэмыхъу КIунэ Софье и образыр сценэм 
зэрыщигъэзэщIам. Абы итхыжащ: «Зи щхьэм 
фIыуэ  тхъугъэ хидза, щыгъын фIыцIэкIэ зэ-
щыхуэпыкIа, нэщхъеирилэу хэплъэ цIыхубз мы-
щIалэжыр сценэм иту плъэгъуамэ, ар къып-
хуэцIыхужынтэкъым студенткэ ЖьакIэмыхъу 
КIунэу. КъыпхуэцIыхужынтэкъым, апхуэдизкIэ 
ар а образым ихьати. Уеблэмэ псалъэншэу 
къыб гурыIуэрт а цIыхубзыр зэрыс унагъуэр 
 псалъэмакъ зэры щымыщIэр. ИлI гущIэгъуншэр 
къаугъэшыуэ, и къуэ нэхъыжьыр жьэ бзаджэ 
зыщIэт, гулъытэ лъэпкъ анэм хуэзымыщIт, абы 
къыдэкIуэу ипхъу нэхъыжьыр щхьэхуещэу, ку-
рытыр - цIыху укIытэншэу, нэхъыщIэр - уэрам-
гъэбжьыфIэу зэрыщытым и удын хьэлъэм 
 фэбжь къызытрадзэ анэм и шы фэлIыфэм 
 хуэфащэ теплъэрэ зыIыгъыкIэрэ тэмэму къы-
хуегъуэт КIунэ. Софье-ЖьакIэмыхъур хущIокъу, 
мы  дунейм зы Iэмал щыIэххэмэ, и бынхэр                 
гъуэгу захуэм тришэну: зым дахэкIэ йоп-
сэлъылIэ, адрейм - чэнджэщ ирет, ещанэм - 
щIогубжьэ, ауэ анэм и псалъэхэм зыри едаIуэр-
къым. И  бынхэр гъуэгу тэмэм зэрыхутемышэжы-
нур  хь экъыу щызыхищIэкIэ, ищIэнур имыщIэу 
 гъащIэ гъуэгущхьэ зэхэкIы пIэм анэр къытонэ. 
Софье и образымкIэ КIунэ щIэмычэу жиIэр            
зыщ - дэтхэнэ анэми къигъуэтыфын хуейщ ем 
зэ рытекIуэн къарурэ хэкIыпIэрэ, и бынхэр 
насыпыфIэу щытын папщIэ. Арыншауэ бынхэр 
насыпыншэ хъумэ - псом япэ насыпыншэу езы 
анэр къонэ. Софье и ролымкIэ КIунэ, а зэма-
ным студенткэ хъыджэбз щIалэм, хуэфащэу 
 къилэжьащ артисткэ цIэ лъапIэр».

Арати, КIунэ и диплом лэжьыгъэр «тхукIэ» 
етри, училищэр ехъулIэныгъэкIэ къеух. 

Бейбутов Рашид и къуэ Инвер иригъэджати, 
КIунэ чэнджэщ къритат Ростов къалэм дэт те-
атрым къэнэну. Адыгэ хъыджэбзыр апхуэдиз-
кIэ фIыуэ къалъэгъуат, и зэфIэкIри къалъыта-
ти, Ростов и мызакъуэу, нэгъуэщI къалэхэми 
 къикIыурэ, удэзыхьэх псалъэ IэфIхэр къыж-
раIэрт. 

Еджэныр зэриухыу, ар ирагъэблэ гъауэ щы-
тащ ГДР-м щыIэ урыс театрхэм ящыщ зым, 
 Ереван къалэм дэт, Станиславскэм и цIэр 
зезыхьэ урыс драмэ театрым, Горькэм и цIэр 
зезыхьэ Ростов театрым. Училищэр щытхъу 
пылъу къэзыуха актрисэ щIалэр езым и деж 
 щигъэлэжьэну хуейт Къэбэрдей-Балъкъэр          
Урыс къэрал драмэтеатрым и унафэщI Яралов 
Александри. Ауэ ЖьакIэмыхъум Къэ бэрдей 
 театрыр къыхихащ. 

Лэжьэн зэрыщIидзэу ехъулIэныгъэр занщIэу абы 
къыхуэкIуауэ жыпIэ хъунущ.

КIунэ игу къегъэкIыж: «Къыщызгъэзэжам 
 театрым и Iуэхухэр фIы дыдэт, артистхэри зи 
ахъыр зэманы гъуэт, сыт хуэдэ пьесэми пэ-
лъэщынущ, жыпIэу. 

Сызыпэмыплъа гуапагъкIэ къысIущIахэщ сэ 
театрым щылажьэхэр. Абы и зы щхьэусыгъуэр 
сэ нэхърэ нэхъ щIалэ зэрахэмытыр арагъэнт. 
Илъэс 23-рэт сызэрыхъур абы щыгъуэ. ДыщэкI 
КIунэ, Балъкъэр Калисэ, Сонэ Мухьэрбий, Си-
бэч Быхуэ, ТIыхъужь Алий сымэ, нэгъуэщIхэ-         
ми, я нэIэ къыстрагъэтащ, къыздэIэпыкъуащ 
 зэралъэкIкIэ. «Зэныбжьэгъуищ» жыхуиIэ спек-
таклрат япэ дыдэу сыщыджэгуар. Абы ДыщэкI 
КIунэрэ ТIыхъужь Алийрэ хэтти, утыку къызэ-
рихьэххэу IэгуауэкIэ ирагъэблагъэрт. СощIэж, я 
дэ ди Тхьэ, сэри зэгуэр апхуэдэу цIыхухэм пщIэ 
къысхуащIу сыхъуну пIэрэ, жысIэу абы сыщIэ-
хъуэпсу зэрыщытар. КIэлъы кIуэу Бэлэ и ролырт 
къызатар. Абы щыгъуэ си дэлъху Хьэжысмел 
мыгъуэр сымаджэщым щIэлъти, къы щIэкIри 
абы еплъат. Спектакль нэужьым нытхыхьащ, 
артистхэр псори фIыуэ ицIыхурти. Дауэ къыпщы-
хъуа, жыхуэсIэу сыщеплъым: «СыукIытэу си 
щхьэр есхьэхакъым», - къызжиIащ. Щытхъу 
къызыжьэдэшыгъуей си дэлъхум, адэ папщIэу 
ткIийуэ къытщхьэщытым ар къызжиIэныр си 
дежкIэ мащIэтэкъым». 

«ДУНЕИЖЬЫР щымыджэмыпцIэу щIылъэр щызэпцIа-
гъащIэм…» гущэхэлъ ныбжьым итауэ зыщIэж ди 

лъэпкъым дыкъэзыухъуреихь дунейм и теплъэгъуэ дэтхэ-
нэми (псэ зыIутми зыIумытми) зыкъыхигъэбелджылы-
кIыртэкъым. 

Зи гугъу тщIы дэтхэнэ теплъэгъуэми псэ Iуту игъэувырт 
адыгэм. Пхъэм и дежкIэ зигъазэрти, и дауэр къригъэ-
Iуатэрт, зэрывэ витIым захуигъазэрти, ящIэнакIэрт, выжь 
бэджэндымкIэ зыкъигъэзэжырти, игъэтхьэусыхэрт, бжьэ-
хэм я тхьэ Мелисэ и Iэгъуапэм бжьитI къригъэ лъэ тыжыр-
ти, зэдэвууэ накъыгъэм хиутIыпщхьэрт. НэгъуэщIу жы-
пIэмэ, щIыуэпсым епсалъэкIэрэ, хэдэIухькIэрэ, адыгэр и 
псэм дэлажьэрт. Хьэлэмэтщ, лэжьыгъэм я нэхъ гугъум, 
нэхъ пщIэнейм адыгэр щыпэрытым дежи, джэгуныр 
лэжьыгъэр къэзыгъэпсынщIэ Iэмал хъурт. Адыгэм игу 
 къинэжа ди джэгуакIуэшхуэхэр цIэрыIуэ зыщIари, я пса-
лъэр зэпадзыжу къыщIэнари, лъэпкъым игъэпса къызэры-
гуэкI джэгукIэращ. Зи гугъу тщIы джэгуакIуэжьхэм я                      
къуэпсрэ я щIэжрэ нобэрей ди джэгуакIуэхэм я гуащIэм, 
псынэпс къабзэ цIыкIуу, къыщыщIимывыкIынкIэ Iэмал 
иIэкъым. Мыр псом япэу уигу къэзыгъэкIыр ЖьакIэмыхъу 
КIунэщ. Абы игъэ зэщIа Медея («Медея», Ануй Жан), Лау-
ренсие («Лауренсия», Лопе де Вегэ), Тыргъэтауэ («Тыр-
гъэтауэ», IутIыж Борис), Снижко Нилэ («Бэрэбэнауэ пща-
щэ», Салынский  Афанасий), Ефросинье («Пащтыхьымрэ 
пащтыхь гуащэм рэ», Толстой Алексей), Отрадинэ-Кручи-

ЖЬАКIЭМЫХЪУ КIунэ ноби теплъэ дахэ 
зиIэ актрисэ жыджэрщ, сценэм къы-

зэрихьэу зи чэзу ролыр егъэхьэзыр. 
Абы и гуащIэр зыхилъхьэхэм ящыщщ 

 сабийхэм ядэлэжьэныр. Езыри а ныбжьым 
къихутэжам хуэдэу яхэтщ ар цIыкIухэм. Сыт 
хуэдэ улахуэ мащIэ къимыхьми, сыт хуэдэ 
 гугъуехь и IэщIагъэм пымыщIами, КIунэ и 
 зэчийр текIуэфащ зэманми, лъэпощхьэ-                 
похэми, мыарэзыныгъэ куэдми. 

КIунэ щIалэгъуалэм щадолажьэ Къэза-
нокъуэ Жэбагъы и цIэр зезыхьэ еджапIэм, 
эстетикэ гъэсэныгъэм хухэхауэ Налшык 
дэтым, РГОУ езанэ Гимназие-интернатым, 
сабийхэр гъуазджэхэм щыхуагъасэ еджапIэ 
№1-м. Гимназие-интернатым сабийхэм я 
 гъусэу КIунэ щигъэуващ «Жьымрэ Жьу-
джалэмрэ» спектаклыр. «ЖьакIэмыхъум и 
школкIэ» йоджэ абы и студиехэм. КIунэ и 

ДИ КIУНЭ еджапIэр къыщиухам щыгъуэ IуэхущIапIэ зыбжанэм 
ирагъэблэгъат щылэжьэну. И дэлъху Хьэжысмел къыжриIауэ 

щытащ: «Урысейр губгъуэм къинэнкъым, абы артист и куэдщ, къэ-
гъэзэжи, ди адыгэ лъэпкъ театрым хуэлажьэ». 

Адыгэ лъэпкъри къызыхэкIа ЖьакIэмыхъу лъэпкъри КIунэ дро-
гушхуэ. Ар лэжьыгъэкIэ зи пщIэ къэзыхьыжа цIыхущ. Щэ и уасэу а 
зыр къыдитащ Тхьэшхуэм. 

КIунэ и джэгукIэр цIыхухэм ягу ирихьу зэхэтхмэ, фIыуэ къалъагъуу 
къыджаIэмэ, лъэпкъым ар тфIэфI къудей мыхъуу, насып Iыхьэу къы-
долъытэ. 

Лъэпкъым и фIыщIэр цIыхухъум ягъэIумэ, ди шыпхъум и унагъуэ-
цIэр фIыкIэ игъэIуащи, абы щхьэкIэ фIыщIэ худощI. Дэ КIунэ 
къызэрытщыхъужракъым Iуэхур здэщыIэр, атIэ цIыхухэр къы зэ-
рыхуэарэзыращи, абы и лэжьыгъэм пщIэ къыхуэзыщI дэтхэнэми 
Тхьэр арэзы къыфхухъу. 

ЖЬАКIЭМЫХЪУ  Щыхьэрбий, 
лъэпкъым я нэхъыжь. 

Ди Тхьэшхуэм сощIэр и захуагъэр,
Зым хуэзэу псори иримыт.
Акъыл хэт щощIэ, хэт дахагъэ,
Зэчий е пщIэ хэт имыгъуэт. 
Уэ сыпхуэзэхукIэ, а гупсысэм
КъыщIокIыр сэ сыщигъэуа,
Е укъэсцIыхури мы си псэм,
НэгъуэщI пэжыгъэ къихута?
ЩыIэщ насыпкIэ зыхуэхъуапсэу,
Дэ ди Тхьэм фIыгъуэ зыхуищIа:
«Вагъуэщ» щIыжаIэм и зы хъуаскIэ
ЖьакIэмыхъу КIунэ химына. 

хъулIэ. И теплъэкIи, и щытыкIэкIи,         
и Iуэху щIэкIэкIи цIыху дахэщ КIу-  
нэ. Ролышхуэхэм и гур нэхъ етауэ, 
Iуэхушхуэ зэригъэзащIэр ищIэу, ит-
хьэкъуауэ йолэжь ар. 

Зэманыр пщIэншэу имыгъэкIуэ-
дуи Iэзагъым кIуэ пэтми хигъа-           
хъуэу КIунэ мэлажьэри, иджыри 
куэдрэ Тхьэм тхуигъэпсэу, Тхьэм 
куэдрэ и Iуэху дахэ дигъэлъагъу.            
Ди театр гъуазджэм апхуэдэ цIыху 
зэ рыдиIэм хуабжьу дрогушхуэ. 

ТУТ  Заур, 
УФ-м щIыхь зиIэ и артист, 

КъБР-м, КъШР-м, 
АР-м я цIыхубэ артист.

 артист ныбжьыщIэхэм гъэхуауэ дэтхэнэ 
 псалъэри къазэрыжьэдэкIым гу лъумытэу 
къанэркъым. 

Гъуазджэр
щIэщыгъуэ тхуэзыщI

«ЛЪЭПКЪЫМ и актёр пашэ сценэм щы-
лажьэу зымылъэгъуам Япониер 

ицIыхуу жремыIэ», - етх Тагор Рабиндранат. 
Су рэтыщIым лъэпкъ гъащIэм и теплъэу къи-
гъэлъагъуэри, лъыр зыгъэпIейтей лъэп-
къым и пшыналъэри, анэдэлъхубзэм и 
«къэуатри» щызэхуэхьэсащ актёр IэщIа-
гъэм. Арагъэнщ театрыр инми цIыкIуми       
нэхъ щIапэгъунэгъури. 

Сыт хуэдэ псалъэкIэ къэпIуэтэфыну ма-
зэгъуэ нурыр щхьэгъубжэ Iупхъуэм къы-

зэрыпхрыпсыр, хьэмэрэ уэшх къыщешхкIэ 
хьэндыркъуакъуэнапIэр псыщхьэм зэрыте-
къутэж щIыкIэр, хьэмэрэ лэгъупыкъум и зы-
гъэшыкIэр, нэгъуэщI цIыхум игу нэсын хуэ-
дэу? Хэт ищIэрэ ЖьакIэмыхъу КIунэ зэ-
гупсысыр зэманым гъуабжэ ищIа афишэ-
хэм, программэхэм щеплъыжкIэ, хьэмэрэ и 
дахагъэм, и щIалэгъуэм, и зэфIэкIым щыщ 
налъэхэр зриубыда, зэрыдиихьа сурэтхэр 
къыщищтэжкIэ. Зыхуэарэзыж ар, напIэ 
дэхьеигъуи мыхъуу цIыху гъащIэм щыху зэ-
фIэкIхэмкIэ? Сыт хуэдиз псалъэмакъ зыд-
ригъэкIуэкIыжа абы и гъащIэм къриубыдэу, 
адыгэ театрым ехьэлIауэ. Ар дэ къытхуэщIэн-
кIэ Iэмал иIэкъым, тобэ ирехъуи, зэрыд-
мыщIэри нэхъыфIщ, гъуазджэм и щэ хум и 
щIэщыгъуагъэр имыкIын папщIэ. 

 ЛЫКЪУЭЖЬ  Нелли,
усакIуэ.

Уасэ зимыIэ дерсхэр

Абрагъуэ

Адыгэ  театрым  и  Жыг-Гуащэ
нинэ («Хейуэ мысэ ящIахэр», Островский Александр) рол-
хэм ар наIуэ къыт щащI. 

УкIуэцIрыплъмэ, ди лъэпкъыр шкIащIэ увыкIэу зэры зэ-
фIэувэрэ, бзылъхугъэм бгъэдилъхьэ теплъэр, IэщIагъэр, 
зы IыгъыкIэр, зекIуэкIэр, псэлъэкIэр, цIыху хэтыкIэр зы лIэ-
щIыгъуэмрэ къыкIэлъыкIуэ лIэщIыгъуэмрэ зэтемыхуэ 
пщалъэ хэм итащ. Сыт хуэдэ роль имыгъэзэщIами, мы зи 
 гугъу тщIыр Iэзащэу театреплъхэм ябгъэдилъхьэну зэчи-
ишхуэ КIунэ бгъэдэлъщ. Мы зэчийр КIунэ, шэч хэмылъу, 
анэкъилъхуу Тхьэм къыбгъэдилъхьащ, абы ищIыIужкIэ, 
емызэшу, езыр нобэр къыздэсым толажьэ. Ди насыпщ ап-
хуэдэ джэгуакIуэ зиIэ адыгэм. 

ЖьакIэмыхъу КIунэ адыгэ театрым и Жыг-Гуащэщ. Ар 
гъа щIэм зэрыхэпсэукIынрэ псэм зэрыдэлэжьэнрэ къи-
лъыхъуэурэ къиугъуея хэкIыпIэхэмрэ Iэмалхэмрэ къы-
зэщIа къуауэ зыбгъэдэлъ цIыхубз теплъэ зиIэ Жыг-Гуа-
щэщ. Лъэпкъ гупсысэкIэ щIым и гъунэм къыщыкI Жыг-
Гуа щэм деж кIуэурэ, ахэр къыбгъэдэзыхыфырщ гъащIэр 
ипэкIэ  зыгъэкIуатэр, лъэпкъыр лъэпкъыу къызэтенэным 
хуэ ла жьэр. 

ЦIЫПIЫНЭ Аслъэн, 
КъБР-м Гуманитар къэхутэныгъэхэмкIэ и институтым и 

Адыгэ IуэрыIуатэ къудамэм и унафэщI, филологие 
щIэныгъэхэм я доктор, ЩIДАА-м и академик.

2007 гъэ 

И  япэ  ролыр
щэм и  щIагъщ

КЪЭЖЭР Борис

Актрисэм деж
Зыми  емыщхь

Лъэпкъыр дрогушхуэ

 ЩIыуэпс

Иркутск щекIуэкIащ 
Урысейм бэнэкIэ хуи-
тымкIэ и зэхьэзэхуэ. 
Къэ ралым и щIыналъэ 
куэ дым къикIауэ абы 
хэтащ спортсмен 360-м 
щIигъу. 

КЪЭБЭРДЕЙ-Балъ-
къэ  рым и лIыкIуэхэм зэ-
хьэ зэ хуэм медалитI к ъы-
щахьащ. Зи хьэлъагъыр 
килограмм 74-рэ хъухэм 
я гупым и кIэух зэ-
пэщIэтыныгъэм ди 
лъэп къэгъу Хьэтанэ 
Идар щебэнащ  Осетие 
Ищхъэрэ - Ала нием 
щыщ Будаев Сос-
лъэнбэч. И хьэрхуэрэ-
гъум 6:1-уэ ефIэкIа ди 
бэнакIуэм ды щэ меда-
лыр къыхуа гъэфэщащ. 

Иджыри ди зы лъэп-
къэгъу Къылъшыкъуэ 
Ислъам кIэух зэIущIэм 
нэсащ. Килограмм 92-м 
нэб лагъэхэм я кIэух зэ-
IущIэм абы зымащIэкIэ 
къыщефIэкIащ Ке -
меровэ областым щыщ 
Кириллов Иван икIи 
дыжьын медалыр 
къылъысащ. 

КЪЭХЪУН  Бэч. 

Лермонтов Михаил и му-
зейуэ Псыхуабэ дэтым 
иджыблагъэ къыщызэIуа-
хащ Акъсырэ лIакъуэм 
къы хэкIа сурэтыщIхэм я            
IэдакъэщIэкIхэм я гъэлъэ-            
гъуэныгъэ гъэщIэгъуэн. 

ВЫСТАВКЭМ утыку къыщ -
рахьащ КъБАССР-м щIыхь 
зиIэ и сурэтыщI, Художес т-
вэхэмкIэ Урысей академием 
щIыхь зиIэ и член, Урысейм 
щIыхь зиIэ и сурэтыщI Акъ-
сырэ Михаил, и щхьэгъусэ 
Викторие, абыхэм япхъу Та-
марэ сымэ я IэдакъэщIэкI 
сурэтхэр. Унагъуэм я нэ-
хъыжьыр илъэс 90 щрикъум 
ар хуэгъэпсащ. 

- Сэ сызэреплъымкIэ, гъэ-
лъэ гъуэныгъэр гум темы-
гуплIэу, моуэ плъыфэ зэ-
щIэжьыуэу, нэхуу хъуащ. 
Пан демие нэужьым абы 
цIыхухэм гукъыдэжрэ дэрэ-
жэгъуэрэ зэраритынум шэч 
хэлъкъым, - жиIащ Акъсырэ 
Викторие къыщыпсалъэм. 

Къэбэрдей-Ба лъкъэ-
рым къыщалъхуа икIи 
къы щыхъуа Красножан 
Юрэ хэлъхьэныгъэшхуэ 
 хуи щIащ «Спартак-Налшы-
кыр» премьер-лигэм зэ- 
ры кIуамрэ абы пщIэрэ 
щIыхьрэ иIэу илъэс зыб-
жанэкIэ зэрыхэтамрэ. Мы 
илъэсым и пIэщIэдзэм ще-
гъэжьауэ ар Урысей Фе-
дерацэм и цIыхубз футбол 
командэ къыхэхам и тре-
нер нэхъыщхьэщ. А къу-
лыкъу лъагэм зэрыпэ-
рытрэ куэд мыщIами, япэ 
ехъулIэныгъэ иныр зыIэ-
ригъэхьащ.

УРЫСЕЙ Федерацэм и 
цIыхубз командэм нэгъабэ 
щыIа къызэрыхах зэхьэ-
зэхуэм зыхэта гупым етIуанэ 
увыпIэр щиубыдат, Нидер-
ландхэр япэ иригъэщри. 
Абы къикIырт Европэм и 
чемпионатым и кIэух зэ-
пеуэм кIуэн папщIэ зэпэ-
щIэуэ джэгугъуэхэм хэтын 
зэрыхуейр. ИрагъэкIуэкIа 
пхъэидзэм хьэрхуэрэгъу 
 къахуищIащ Португалием и 
командэ къыхэхар. Ар хуаб-
жьу гуп лъэщт. 

Инджылызым кIуэну хэт 
нэхъ хуэфащэми зэхагъэ-
кIынут мэлыжьыхьым и 
9-мрэ и 13-мрэ зэхэтыну 
зэIущIитIым. Ар зэрымыIуэху 
тыншыр гурыIуэгъуэт икIи 
илъэс блэкIам и кIэух ды-
дэм, дыгъэгъазэм и 30-м, 
Урысей Футбол Зэгухьэ-
ныгъэм Мэзкуу щри-
гъэкIуэкIа зэIущIэм унафэ 
къы щащтащ къэралым и 
цIыхубз командэ къыхэхам  
и тренер нэхъыщхьэу ди 
 лъахэгъу, «Спартак-Налшы-
кым» щыджэгуа икIи и тре-
нер нэхъыщхьэу щыта Крас-
ножан Юрэ ягъэувыну. Ар 
сыт и лъэныкъуэкIи зэгуп-
сыса икIи зэпашэча Iуэху-
гъуэт: IэщIагъэлI цIэрыIуэм 
гупыр къызэщIигъэуIуэ-
фынут икIи къыхуагъэува 
къа лэныр ягъэзэщIэнымкIэ 
тригъэгушхуэфынут. 

ЗэгурыIуэныгъэр илъэситI 
пIалъэкIэ зэращIылIат. 
Крас ножан Юрэ а къулы-
къум щихъуэжат Урысей 
 Федерацэм футболымкIэ и 
цIыхубз командэм 2015 гъэ 
лъандэрэ и тренер нэ-
хъыщхьэу щытауэ иджы 
Мэзкуу и «Локомотив»-м и 

Иджыблагъэ дунейм къытехьащ 
ЗэрамыщIэ Заретэ «Лъахэ уэрэд-
хэр» зыфIища уэрэдылъэ телъы-
джэр.

КЪЭБЭРДЕЙ-Балъкъэрым щэнхаб-
зэмкIэ щIыхь зиIэ и лэжьакIуэ Зэра-
мыщIэ Заретэ  и тхылъ еханэщ иджы-
рейр. Адыгэ уэ рэди 101-рэ зэхуи-
хьэсыжауэ, зэригъэ пэщыжауэ, но-
тэкIэ итхыжауэ мы къы дэ кIыгъуэм 
ихуащ. Ахэр еджакIуэхэм, уэ рэд-
жыIакIуэхэм нэхъ тыншу зэры-
зрагъэщIэфынум хуэгъэпсащ. 

Композитор цIэрыIуэ, КъБР-м и 
цIыхубэ артист ХьэIупэ ДжэбрэIил 
тхылъым и псалъэпэм Заретэ и зэ-
фIэкI лъагэм гуапэу щытопсэлъыхь:

- Адыгэм къыщIэна псалъэ пэжхэм 
ящыщщ «Псори мэкIуэдри, уэрэдыр 
къонэ» жыIэгъуэр. Уэрэд зыфIэфIу 
 Заретэ къэзымыцIыху Къэбэрдейм 
ису си фIэщ хъуркъым. Ар уэрэдусщ, 
пшынауэ Iэзэщ, уэрэд жеIэ, ауэ куэ-
дым ящIэу къыщIэкIынкъым абы 
IуэрыIуатэ зэрызэхуихьэсыжыр. Нэ-
хъапэкIэ езы Заретэ зэхуихьэсы-        
жауэ, нотэкIэ тхыжауэ, пшынауэхэм           
я псэукIэр игъусэжу «Ди хэкум и пшы-
налъэхэр» къафалъэр 2003 гъэм 
къыдигъэкIащ. 2008-м, 2009-м тхы-
лъитI: «Насыпыр аращ» (уэрэдылъэ), 
«Адыгэ лъэпкъ уэрэдхэмрэ дзапэ 
уэрэдхэмрэ» (пшынэм папщIэ). Иджы 
ди пащхьэ кърилъхьар куэд хъу 
 къудейкъым - ахэр губзыгъэу зэхэ-
дзащ, нобэр къыздэсым зейр ды -            
мы щIэу жытIэ, дыкъызыдэфэ куэдым  
я къежьапIэр къиугъуеящ. Уи лъэпкъ 
тхыдэм къыщIэнауэ зыри бгъэкIуэд 
хъунукъым, икIи абы ипкъ иткIэ, Заре-
тэ ищIэ, ищIа лэжьыгъэхэм пщIэ лей 
яхуэфащэщ. Сэ мыпхуэдэу жысIэнт: 
«Адыгэ лъэпкъым уэрэду, къафэу 
зэбгрипхъа налкъутналмэсыр къи-
щыпыжауэ щыгъэ дахэу (тхылъу) ди 
пащхьэ кърелъхьэж». И лэжьыгъэр 
псалъащхьэ 15-у гуэшащ. Абыхэм 
зэрыслъэкIкIэ сапхыплъати, къы хэ-
схар зыщ: сыту фIыт ЗэрамыщIэ За-
ретэ хуэдэ цIыху дызэриIэр. Лъэп-
къым Тхьэм тхуигъэпсэу ар! Дэтхэ-       
нэ зы адыгэми и хьэкъыу собж               
апхуэ-дэ цIыху гумызагъэ зиIэм зы -
щIи   гъэкъуэн хуейуэ. 

ЦIыхубэу къалъытэу щыта языны-
къуэ уэрэдхэр зи IэдакъэщIэкIхэр 
ЗэрамыщIэм и фIыгъэкIэ наIуэ хъу-
жащ. Хамэ къэралхэм щыжаIэу щы-
тахэм ящыщ куэд ПащIэ Ленэ къиIуэ-
тэжащ, езы Заретэ иригъэкIуэкIа 
 къэ хутэныгъэ лэжьыгъэхэм къа-
гъэнэIуахэри мащIэкъым.

- Музейхэм я махуэу, сабий езгъа-
джэхэр си гъусэу, ПащIэ Ленэ Бэч-
мырзэ и музейм дригъэблагъэри, и 
творчествэм къытхутепсэлъыхьа 
иужь кIэ усакIуэм теухуауэ тхылъ 
 гъуэ зэджэ тыгъэ къысхуищIат, - 
тхылъым и къежьапIэ хъуамкIэ          
къыддогуашэ ЗэрамыщIэ Заретэ. -         
Сэ абы сригъэгупсысащ: «Уэзы Му-
рат» уэрэдыр Бэчмырзэ зэритхар 
сощIэ, КъардэнгъущI Зырамыку 
 «Бэч мырзэ и тхьэусыхэм» щытеп сэ-
лъыхьым, жиIащ: «Зы уэрэд, уэрэ-        
дитI ПащIэм иусащ». АтIэ, апхуэдизу 
джэгуакIуэшхуэу, хъуэхъу шэрыуэхэр 
зыщIэу щытам, хьэрып хьэрфхэр 
 къигъэсэбэпурэ, алфавит зэхэзылъ-
хьам, ярэби, уэрэдитI фIэкIа имытхар 
пэж? А упщIэм и жэуапым Iэнкун 
сищIащ: «ЦIыхур дунейм токIыж, 
уэрэдхэр къонэри. ЦIыхубэм пса-
лъэр ягъэбэгъуэжурэ, лъэхъэнэм 
елъытауэ ягъэщIэрэщIэжурэ, уеб-
лэмэ уэрэдыжь фIащри, зытхар къып-
хуэ мыгъуэтыж мэхъу!». А лъэхьэнэм 
хуэзэу псэуа уэрэдусхэу, джэгуа- 

Акъсырэхэ  я  хъэтI  зэмыщхьыр

- Гъэлъэгъуэныгъэр щIэ-
щы  гъуэ зыщIыр сурэтыщI 
унагъуэм я лэжьыгъэхэр зэ-
гъусэу утыку къызэрыра-
хьам и закъуэкъым, атIэ 
абыхэм псоми хъэтI зырыз, 
дуней лъагъукIэ щхьэхуэ 
зэраIэрщ. Мы лэжьыгъэхэм 

зэщхьу, къытригъэзэжу 
зыри къыщыпхуэгъуэтыр-
къым. Хуабжьу ди гуапэу 
 къедгъэблэгъащ сурэтыщI 
унагъуэр. Сыт щыгъуи 
хуэдэу, абыхэм я Iэдакъэ-
щIэкIхэм гурыфIыгъуэ 
 къуат, фIым ущагъэгугъ,                

КъехъулIащ япэ
лъэбакъуэр

къару псори тезыгъэкIуэдэ-
ну мурад зыщIа Фомина 
Еленэ. 

- Къэралым и гуп къыхэ-
хар дзыхь зыхуэтщIынум 
куэдрэ дегупсысащ икIи зы-
къом зэпэтлъытащ. Канди-
дат зыбжанэм гъуэры-
гъуэурэ захуэдгъазэурэ деп-
сэлъылIащ икIи щхьэж и 
Iуэху бгъэдыхьэкIэр, мурад-
хэр зэдгъэщIащ. ИкIэм-икIэ-
жым, Красножан Юрэ ды-
къытеувыIащ. Урысей Феде-
рацэм футболымкIэ и 
цIыхубз командэм зэрыдэ-
лэ жьэну щIыкIэу абы ди 
пащ хьэ кърилъхьахэмрэ нэ-
хъапэм здэщыIа гупхэм зы-
къызэрыщигъэлъэгъуа щIы-
кIэмрэ нэхъ дигу ирихьащ, 
- жиIат абы щыгъуэм Урысей 
Футбол Зэгухьэныгъэм и 
гъэ зэщIакIуэ гупым хэт, къэ-
ралым ЦIыхубз футболым-
кIэ комитетым и унафэщI 
Юмашевэ Полинэ. 

- Урысей Федерацэм и 
цIы хубз командэ къыхэхам 
и тренер нэхъыщхьэу сыу-
выныр Iуэхугъуэ зыбжанэм 
къыхэкIащ, - къыддэгуэшат 
и гупсысэхэмкIэ а лъэхъэ-
нэм Красножан Юрэ. - Япэ-
рауэ, си IэщIагъэмрэ щIэ-
ныгъэмрэ щIэупщIэ зэриIэ-
ращ. ЕтIуанэрауэ, Урысей 
Футбол Зэгухьэныгъэм 
цIыхубз топджэгум гулъытэ 
хэха хуищIын зэрыщIидза-
ращ икIи мурадыфIхэр 
къы зэригъэнэIуаращ. Къэ-
ралым и цIыхубз командэ 
къыхэхам и тренер нэхъыщ-
хьэу уагъэувыныр - пщIэш-
хуэщ икIи жэуаплыныгъэ         
ин зыпылъщ. СлъэкI къэз-
гъэнэнукъым къызэрыс-
щыгугъыр згъэпэжын пап-
щIэ.

Красножан Юрэ и пса-
лъэхэр игъэпэжащ. Гъэм и 
пэщIэдзэм Тыркум щра-
гъэкIуэкIа зыгъэсэныгъэхэм 
иужькIэ абы гупым зэ-
хъуэкIыныгъэ зыбжанэ хилъ-
хьащ. Къапщтэмэ, къэра-
лым и командэ къыхэхам хи-
гъэхьэжащ зэфIэкI лъагэ 
зиIэ цIыхубз зыбжанэ. Псом 
хуэмыдэу къыхуэщхьэпащ 
гупым и щIэлъэныкъуэу            
сыт щыгъуи ябж гъуащхьэ-
тет  IэнатIэм абхъаз пщащэ 
Тодуэ Эльмирэ зэрыпэри-
гъэувэжар. Португалием 
дригъэкIуэкIа зэIущIитIми 
абы и гъуэм зы топи къыд-

ригъэгъэкIакъым икIи и 
джэ гукIэ лъэщымкIэ цIыху-
хъухэми ядэмыхъуну фIэщ-
щIыгъуейт. 

Хэт и насыпыр къикIыну-
ми зыкъомкIэ зэхигъэкIащ 
мэлыжьыхьым и 9-м зэхэта 
япэ зэпэщIэуэ зэIущIэм. 
Португалием щыджэгуа 
 пэтми, Красножан и гъэсэн-
хэм текIуэныгъэр 1:0-у зыIэ-
рагъэхьащ. МахуиплI дэкIмэ 
Мэзкуу къащыпэщылъ 
з эIущIэм а тепщэныгъэр ща-
хъумэн хуейуэ арати, 
 хъарзынэу къайхъулIащ. 
Псом япэрауэ, я гъуэм и 
бгъэ дыхьэпIэхэр кърагъэ-
быдэкIри, португалхэр Iэпх-
лъэпх ящIащ икIи арэзы къэ-
зыщI бжыгъэр, 0:0-р, зрагъэ-
хъулIащ. ХьэщIапIэ щыIэу 
зэрытекIуар абы халъ-
хьэжри, Урысей Федерацэм 
и цIыхубз командэ къыхэ- 
хар Европэм и чемпиона-
тым и кIэух зэпеуэм хэтыну 
хуит ящIащ. 

- Португалием и командэ 
къыхэхар занщIэу Европэм  
и чемпионатым и кIэух зэ-
пеуэм кIуэфын хуеящ зы-
хэта гупым бжьыпэр щиу-
быду, - жиIащ Мэзкуу 
 ще кIуэкIа зэIущIэм иужькIэ 
ди гупым и тренер нэхъыщ-
хьэ Красножан Юрэ. - Абы 
хэтщ Iэзагъ, зэфIэкI лъагэ 
зиIэ цIыхубз лъэрызехьэ-
хэр. Ди хьэрхуэрэгъухэм дэ 
япэдгъэувыфащ жыIэдаIуа-
гъымрэ зэдэIэпыкъужы-
ныгъэмрэ. Аращ Инджы-
лызым хуэзышэ гъуэгур 
къыт хузэ-Iузыхари. Къыхэз-
гъэщыну сыхуейщ си япэ- 
кIэ лэжьа Фомина Еленэ и 
тренер гупми - псалъэкIи 
IуэхукIи абыхэм зыкъытщIа-
гъэкъуащ, лъабжьэ быди 
къытхуагъэнащ. АдэкIэ ды-
хущIэкъун хуейщ Европэм          
и командэ къыхэха нэхъ 
лъэщ дыдэхэм етIанэгъэ 
хуэфэщэну дапэщIэтыну. 
Абы папщIэ ерыщу зыдгъэ-
сэну, ди Iэзагъымрэ зэгуры-
Iуэныгъэмрэ едгъэфIэкIуэ-
ну къытпэщылъщ. 

Красножан Юрэ нэгъуэ-
щIым и фIыщIэри игъэ-
кIуэдыркъым, текIуэныгъэ-
хэми и щхьэр игъэуназэр-
къым. Куэдым ящIэж ар и 
тренер нэхъыщхьэу Налшык 
и «Спартак»-р, зэи къэмы-
хъуауэ, Урысей Федерацэм 
и премьер-лигэм хыхьэу, 
ехъулIэныгъэхэр иIэу, илъэс 
зыбжанэкIэ зэрыхэтар. 
ИужькIэ абы игъэсащ Мэз-
куу и «Локомотив»-р, Уры-
сейм и етIуанэ командэ 
къыхэхар, Мэхъэчкъалэ и 
«Анжи»-р, Краснодар и 
«Кубань»-р, Грознэ и «Тэр-
чыр», Къэзахъстаным и 
 командэ къыхэхар, «Хим-
ки»-р.

Аргуэру Красножан Юрэ 
къалэн ин занщIэу и пщэ 
къыдэхуащ икIи абы и япэ 
Iыхьэм хъарзынэу пэлъэ-
щащ. Ар зи тренер нэ-
хъыщхьэ хъуа Урысей Фе-
дерацэм и цIыхубз командэ 
къыхэхар Европэм и чем-
пионатым и кIэух Iыхьэм 
 хигъэхьащ. Ар мы гъэм Ин-
джылызым щызэхэтын 
 хуеящ, арщхьэкIэ коронави-
рус уз зэрыцIалэм и зэранкIэ 
илъэскIэ ягъэIэп хъуащ. 2022 
гъэм и бадзэуэгъуэм (ию-
лым) и 6 - 31-хэм щыIэну зэ-
хьэзэхуэм щIи дзэным  
иджы ри зэман кIыхь иIэщ 
икIи шэч къытетхьэркъым 
Красножан и гъэсэнхэр 
апщIондэхукIэ  нэхъ лъэ-
щыж зэрыхъунум, и ехъу-
лIэныгъэфIхэмкIи дызэ ра-
гъэгуфIэнум.

ЖЫЛАСЭ Заурбэч.  

ар творчествэм и къалэн 
 нэхъыщхьэхэм ящыщщ, - 
жиIащ Лермонтов Михаил и 
музейм и унафэщI Сафаро-
вэ Иринэ выставкэр къы-
щызэIуихым.

Урысейм и СурэтыщIхэм             
я зэгухьэныгъэм хэт Ганин 
Александр къыхигъэщащ 
Акъсырэхэ я унагъуэм яб-
гъэдэлъ зэфIэкI лъагэр, 
щхьэж и IэдакъэщIэкIым 
езым и ухуэкIэ, и гупсысэкIэ 
иIэжу къызэрилъытэр. 

- Нэрылъагъущ мы уна-
гъуэм творческэ чэн-
джэщхэр зэрызэIэпамыхыр, 
плъыфэ, фактурэ къэлъы-
хъуэныр щхьэзакъуэ гуп-
сысэкIэ зэрызэрагъэзахуэр. 
Аракъэ-тIэ сурэт щIыным 
щынэхъыщхьэр - щхьэж и 
хъэтI зэригъэпэщыжыныр, - 
жеIэ абы.

Акъсырэхэ я Iэдакъэ щIэкI-
хэр накъыгъэм и 2 пщIондэ 
Псыхуабэ щагъэлъэгъуэ-
нущ. 

 ИНЭРОКЪУЭ  Данэ.

ТхылъыщIэ

Уэрэдырщ  къанэр

 кIуэ-уэрэджыIакIуэхэу Къэбэрдейм          
я цIэ къыщраIуэу щытащ ПащIэ 
Бэчмырзэ, Сыжажэ Къылъшыкъуэ, 
Лэтокъуэ Iэсхьэд, Абазэ Къамбот, 
Щоджэн Iэсхьэд, Къазий Мамышэ, 
Црым  Жэмалдин, Агънокъуэ Лашэ, 
ХьэхъупащIэ Амырхъан, Къэжэр Инд-
рис сымэ. Абыхэм я тхыгъэхэм хэти 
 гушыIэр и лъабжьэщ, хэти гъыбзэхэр 
и бэщ. ЗэманкIэ зызогъапщэри, хэти 
нэхъыжьщ, хэти нэхъыщIэщ. Языны-
къуэхэри уэрэджыIакIуэу, уэрэ дыжь-
хэр ягъэзащIэу, яхъумэжауэ щытщ. 
Апхуэдэу щыхъум, Бэчмырзэ теп сэ-       
л ъы хьахэр къэслъыхъуэурэ, абы итха 
уэрэдхэр нэхъыбэу къыщIэкIащ. Ар 
къыхощ Нало Заур, КIурашын БетIал, 
Пщыбий Инал сымэ я тхыгъэхэм. 
 ПащIэ Бэчмырзэ япэ цIыхубэ усакIуэу 
ябж, уэрэдрэ гъыбзэу иусам и бжы-
гъэр зыми ищIэркъым, псалъэхэри 
ма къамэхэри цIыхубэ хъужауэ, 
цIыхум къахэнэжауэ щыIэр нэ-
хъыбэжщ. 

ИужькIэ, ПащIэ Ленэ и творчест-
вэм нэхъ гъунэгъу зыхуэсщIати, и 
 гъащIэм теухуауэ гъэщIэгъуэн куэд 
къэсщIащ. КъызэрыщIэкIымкIэ, Ле-
нэрэ сэрэ ди гъуэгухэр зырызу 
екIуэкIами, си уэрэдхэмкIэ дызэпы-
щIауэ къы щIэкIащ. Абы и концертхэр 
зытет пленкэхэм сеплъурэ солъагъу: 
си уэрэдхэм ящыщ яжреIэ хамэ къэ-     
рал щыпсэу адыгэхэм, Iэгуауэ ин-
хэри хуаIэт. Сэ стхауи дэнэ щищIэнт? 
Сэри зэхуэсхьэсыжа уэрэдхэм щы-
гъуазэ сщIащ. Апхуэдэ щIыкIэкIэ 
 ПащIэ Ленэ мы уэрэдылъэм елэ-
жьыным щIэдзапIэфI хуэхъуащ. ФIы-
щIэ ин хузощI, и гъащIэм, и творчест-
вэм, и гукъыдэжым пищэну сыхуо-
хъуахъуэ.

Тхылъыр къызэIуех  ПащIэ Бэч-
мырзэ и творчествэмкIэ, абы и Iэдакъэ-
щIэкIхэмкIэ. Абы къыкIэлъокIуэ Лэто-
къуэ Iэсхьэд, Мэсей Исуп, Абазэ           
Къамбот, Къатхъэн Назир, Къа рэ-
мырзэ Мухьэмэд, Сыжажэ Къылъшы-
къуэ, Шумахуэ Инарыкъуэ, Хьэхъ у-
пащIэ Амырхъан, ХьэIупэ Нинэ сымэ, 
нэгъуэщIхэми я уэрэдхэр, нарт пшы-

налъэхэр. Апхуэдэуи къыдэкIыгъуэм 
итщ цIыхубэ лIыхъужь уэрэдхэр, 
цIыхухъу лъагъуныгъэ, тхьэусыхэ 
уэрэдхэмрэ гъыбзэхэмрэ, псоми я         
нотэхэри ягъусэщ. 

Къыхэгъэщыпхъэщ уэрэд къэс и 
хъыбарыр зэрыдэщIыгъум тхылъым 
и фIагъыр, и мыхьэнэр нэхъ лъагэ 
зэращIыр.

ЗэрамыщIэр хамэ къэрал щыпсэу 
адыгэхэм жыджэру ядолажьэ. Ав-
торым жеIэ хэхэс адыгэхэм, хэкум зэ-
рырахам хуэдэу, зэхъуэкIыныгъэш-
хуэ ямыгъуэтауэ IуэрыIуатэм и Iы-           
хьэ куэд зэрахъумар, уэрэдымрэ 
 ма къамэмрэ абы дэщIыгъуу. Заре-           
тэ зыкъыщIэзыгъэкъуауэ фIыщIэ ин 
зыхуищIхэм ящыщщ адыгэлI ахъырзэ-
ман, и IуэхущIафэхэмрэ уэрэд да-
хэхэмкIэ хамэ къэралми адэжь хэку-
ми щыцIэрыIуэ Къущхьэ Догъэн.

ЗэрамыщIэм и «Лъахэ уэрэдхэр» 
серием и япэ тхылъщ. Абы къы кIэ-
лъыкIуэ Iыхьэм цIыхубз уэрэдхэр 
щызэхуэхьэсащ, ещанэ тхылъым 
 хамэ къэрал щыпсэу адыгэхэм къа-
щIэна уэрэдхэр, еплIанэмрэ ет-
хуанэмрэ хэкум, щIыналъэм, анэм 
 ятеухуауэ цIыхубэм фIыуэ ялъэгъуа 
уэрэдхэр итынущ. 

Тхылъым и етIуанэ Iыхьэри мыгу-
вэу дунейм къытехьэнущи, тIуми зэ-
гъусэу лъэтеувэ хуащIыну я мурадщ. 
Уэрэдылъэм и тиражыр 1000 мэхъу, 
Налшык дэт «Печатный двор»-м зы-
хуей хуэзэу, тхылъымпIэфIкIэ те-              
дзауэ къыщыдэкIащ. Ар дунейм 
къытехьэнымкIэ щIэгъэкъуэн хъуа 
хьэрычэтыщIэхэу Хьэрэдурэ Заур-
бийрэ ЛъэнкIэпIашэ Ларисэрэ фIы-
щIэ псалъэкIэ захуегъазэ Заретэ. 

Япэ Iыхьэр къэзыщэхуну хуейхэм 
«Книжная среда» тхылъ щапIэм ща-
гъуэтынущ.

ЗэрамыщIэ Зарети, тхылъыр къы-
зыхэхъуа адыгэ лъэпкъми до хъуэхъу.
Шэч хэмылъу, ар лъэпкъым сыт зэма-
ни къыхуэсэбэпын, къигъэщхьэпэн 
къы дэкIыгъуэщ. АдэкIи ефIэкIуэну                     
ди гуапэщ.

ЩОМАХУЭ  Залинэ.

БэнэкIэ 
хуит 

Дыщэрэ
дыжьынрэ

Мэлыжьыхьым и 19-р «Ажэ-
гъуэмэм и махуэу» 1984 гъэм япэ 
дыдэу Инджылызым къыща-
лъытащ. Иджы ар ЩIы Хъурейм 
тет къэралхэм ящыщ куэдым 
 щагъэлъапIэ. 

ЩIЫШЫЛЭ мазэм къыщегъэ-
жьауэ мэлыжьыхьым икухэм нэ-
сыху гъэгъа теплъэ зиIэу щIы 
 щхьэ фэм адэкIи-мыдэкIи къы-

УэсхэкIыкI 

щыхэж къэкIыгъэ пасэ цIыкIухэр 
щыгъуэлэжыр, гу зэрылъатамкIэ, 
гъатхэр къызэрихьар, хуабэр щIы-
Iэм зэрытекIуар «ипэжыпIэкIэ» 
наIуэ хъуа иужькIэщ. ГъэщIэ-
гъуэнщ, ажэгъуэмэм латиныбзэкIэ 
фIаща Galanthus псалъэр «шэ 
къы зыщIэувэ къэкIыгъэ» мыхьэ-
нэм зэрыхуэкIуэжри. 

Ажэгъуэмэм и лIэужьыгъуэ 
 гуэрхэм адыгэхэр зэреджэу щыта 

псалъэхэр къэтхьынщ: «ажэ-
гъуэмэ», «ажэгъуэмэ пэж», «ажэ-
гъуэмэ пасэ», «уэсхэкIыкI». Иужь-
рейр щIыфIащар, дауи, цIыхухэр 
игъэгуфIэу, а къэкIыгъэр псоми 
епэсэкIыу щIы щхьэфэм къызэ-
рытехьэрщ. 

ЩIымахуэ уэсым и кIэкъинэ 
 къе сыгъуэу жыг лъабжьэхэм къы-
кIэщIэ нахэр щыкIэщIэткIухьы-
жыным пэмыплъэу щIыгур «къып-
хызытхъ» уэсхэкIыкIыр дунейгъэ-
дахэу къызэрыунэхум шэч хэлъ-
къым. 

Дызэрыт лъэхъэнэм ЩIы Хъу-
рейм ажэгъуэмэ лIэужьыгъуэу 
 20-м нэблагъэ къытенэжами ара-
гъэнущ. А тIэкIум я нэхъыбапIэри 
кIуэдыжыпэным нэсащ. Абыхэм я 
цIэхэр Тхылъ Плъыжьым ират- 
хащ. Къыхэгъэщыпхъэщ мы къэ-
кIыгъэ пасэ лъагъугъуафIэ цIы кIу-
хэр я теплъэкIи, мэ гуакIуэу 
к ъапихымкIи зэрызэмыщхьыр. 
Къытедгъэзэжынщи, ахэр псори 
зэзышэлIэжыр зыщ: дыкъэзыу-
хъуреихь дунейм хуабэр щIыIэм 
зэрыщытекIуам я нэщэнэ щып-
къэу зэрыщытырщ. 

Ажэгъуэмэр щIыуэпсым къы-
зэригъэщIауэ къызэтебгъа-
нэмэщ щыдахэри, нэхъыбэрэ 
щыпсэу нури. Къызэрипчу, ма-
хуитI-щы дэкIакъэ - хуэлэжынущ. 
ИтIани, цIыхухэм яхэтщ ахэр 
щысхьыншэу, я лъабжьэ нэгъу нэ 
къыды хатхъыу, къизы фы щIыкI-
хэр. Арагъэнущ, ахэр илъэс къэс 
нэхъ мащIэ щIэхъум и щхьэусы-
гъуэри, Тхылъ Плъы жьым щIрат-
хари. 

 
 КЪУМАХУЭ  Аслъэн.

«Лъы  ты -
гъащIэр  къегъэл!»
Урысей МВД-м Iуащхьэмахуэ 

щIыналъэм щиIэ и къу дамэм и 
лэжьакIуэхэр жыджэру хэтащ 
«Лъы ты - гъащIэр къегъэл!» ак-
цэм. Лъы тын Iуэху щхьэпэр 
язы ныкъуэхэм я дежкIэ япэт, 
 яхэтащ нэхъапэм донор хъуа-
хэри. 

ПОЛИЦЕЙХЭР щIэх-щIэхыурэ 
къохутэ псэзэпылъхьэпIэ, шына-
гъуэ зыпылъ щы тыкIэхэм икIи 
ящIэ уIэгъэ е фэбжьышхуэ зы-
гъуэ та цIы хум дежкIэ доно рым и 
лъым уасэ зэримыIэр, ар хакIэ-
ным хуэныкъуэщи. Лъы хакIэн     
хуей мэхъу автомобиль зэ жьэ-
хэуэхэм, нэгъуэщI къэхъукъа-
щIэхэм хэхуэ цIыхухэу фэбжь 
шына гъуэ, уIэгъэ зыгъуэтахэм, 
мафIэсым и зэран зэкIахэм.

Лъы щыхаш медицинэ Iуэху-
щIапIэм и администрацэм хаб-     
зэхъумэхэм фIы щIэ яхуищIащ  
абы хуэныкъуэм хакIэн хуей лъы 
гъэтIылъыгъэ зэрагъэ пэщыным 
зэрыхэтам папщIэ. 

УАРДЭ Жантинэ.
Тырныауз къалэ

Iуащхьэмахуэ  
щIыналъэ

Гъэлъэгъуэныгъэхэр

ЗэрамыщIэ Заретэ


